
  [image: ]


  
    Table of Contents
  


  
    अगस्त २०१५ -दादावाणी- हिन्दी

    
      संपादकीय
    

  


  
    सामायिक के विविध प्रकार

    
      दोषों को धोने के लिए ज़रूरत है सामायिक की
    


    
      अच्छा लगे वह क्रमण, अच्छा न लगे वहाँ ज़रूरत है प्रतिक्रमण की
    


    
      सेटिंग करके लाभ उठाना है
    


    
      ज्ञान जागृति से होते हैं दोष साफ
    


    
      शुद्ध उपयोग में रहने के लिए सामायिक
    


    
      दोष होते हैं परतवाले
    


    
      खत्म होने तक अंदर दोष दिखाई देते हैं
    


    
      जितने प्रतिक्रमण, उतना ही छुटकारा
    


    
      दोष देखने से ही हो पाएँगे शुद्ध
    


    
      दिखा गलत, खुद का सही माना हुआ रूप
    


    
      जब दिखाई न दे तब क्या?
    


    
      जो ग्रंथि फूटे, उसे देखना है
    


    
      आत्मा की क्रिया से दिखाई देता है
    


    
      मोह कम हो तब दोषों का पता चलता है विस्तार से।
    


    
      देखनेवाला कौन? आत्मा
    


    
      प्रकट के ध्यान से बनता है निज का ध्याता
    


    
      तब रहना है चरणविधि के उपयोग में
    


    
      आत्मा का उपयोग, सामायिक में
    


    
      समझकर प्रेक्टिस की ज़रूरत
    


    
      दोष होते ही दिखाई देते हैं, ज्ञानदृष्टि से
    


    
      पिक्चर की तरह दिखाई देता है यानी क्या?
    


    
      ‘जानने’ को ही कहते हैं ‘दिखाई दिया’
    


    
      ‘फिल्म’ शब्द तो सिर्फ समझने के लिए
    


    
      नासमझी से उलझन
    


    
      चलो खुद के सिद्धांत के अनुसार
    


    
      समझकर काम लो, मन के फेज़ से
    


    
      टूटते हैं आवरण निश्चयबल से
    


    
      ठपका सामायिक, सामायिक का एक प्रकार
    


    
      जुदापन के अनुभव के लिए प्रयोग
    


    
      डाँटना है, लेकिन आज्ञा लेकर
    


    
      तब समझ लेना आत्मा की ओर मुड़े
    


    
      उपयोग में रहने का तरीका
    


    
      जुदा रहकर डाँटो ज़रा
    


    
      यदि सिर पर लें तो पीड़ा
    


    
      अरीसा सामायिक से जुदापन की जागृति
    


    
      जुदापन की सामायिक
    


    
      प्रयत्नों से अंत में होगा प्रयोग सिद्ध
    


    
      निजस्वरूप की जागृति वह शुद्ध सामायिक
    


    
      रखना है लक्ष्य पूर्णता की जागृति का
    


    
      स्वरूप का चिंतन करे वह शुद्ध उपयोग
    


    
      जगत् कल्याण की भावना रूपी सामायिक
    


    
      देखनेवाले आप, साफ करनेवाला के चंदू
    


    
      समत्व में रहना, वह सामायिक
    

  


  (पृ. १)


  (पृ. २)


  (पृ. ३)


  अगस्त २०१५ -दादावाणी- हिन्दी


  सामायिक के विविध प्रकार


  संपादकीय


  अक्रम विज्ञानी दादा भगवान की कृपा से महात्माओं को आत्मज्ञान की प्राप्ति तो हो गई लेकिन कर्म खपाए बगैर। अब जो माल भरा हुआ है वह तो निकले बगैर रहेगा नहीं न! व्यवहार में निर्बलता खड़ी हुए बगैर रहेगी नहीं। अब जो अतिक्रमण हो जाएँ उनके लिए प्रतिक्रमण कर लें, तो वह दादा की आज्ञा में ही है। लेकिन दोषों को जड़ से विलय करने के लिए दादाश्री ने सामायिक का प्रयोग बताया है। खुद तो शुद्धात्मा हो गए लेकिन फाइल नं-१ में कषाय-विषय रूपी जो दोष बचे हैं, उन्हें सामायिक में अलग रहकर देखेंगे तो वे दोष खत्म हो जाएँगे।



  सामायिक में जो दृश्य दिखाई दें उन्हें अलग रहकर सिर्फ देखना है। यदि दृश्यों को ज्ञाता-दृष्टा पद में रहकर देखेंगे तो साफ होकर खत्म हो जाएगा। सामायिक करते वक्त प्रतिक्रमण करने की ज़रूरत नहीं है। जैसे-जैसे दोष दिखाई देंगे, वैसे-वैसे प्रतिक्रमण होता जाएगा और उतना छुटकारा हो जाएगा। ऐेसा हो सकता है कि सामायिक में वही दोष बार-बार दिखाई दें। अंदर परमाणुओं का स्टॉक भरा पड़ा है, जब तक वे खत्म नहीं हो जाता तब तक सामायिक करते रहना है। जैसे-जैसे सामायिक होती जाएगी, वैसे-वैसे कम होता जाएगा।


  सामायिक में सभी को एक समान नहीं दिखाई देता, उसमें फर्क होता है। किसी को एकदम प्योर दिखाई देता है, तो किसी को ज़रा आवरणवाला दिखाई देता है। मोह की छाया पड़ने से क्लियर नहीं दिखाई देता।


  सामायिक में एक ग्रंथि को लेकर विलय करने लगें, तब अंदर अन्य ग्रथियाँ फूटती हैं, विचार आते हैं। और वे उस ग्रंथि पर उपयोग नहीं रखने देते। उस समय जो भी दिखाई दे उसे देखना है। यदि कुछ भी न दिखाई दे तो उपयोगपूर्वक चरणविधि बोलनी चाहिए।


  अपने यहाँ तो शुद्ध उपयोग रखने के लिए ही सामायिक करनी है। दादाजी कहते हैं कि ‘जो सामायिक कि कीमत ज़रा सी भी कम आंकेगा वह भयंकर मार खाएगा।’ सामायिक के लिए यदि अकेले बैठना अच्छा नहीं लगे तो दस-बारह लोग मिलकर बैठेंगे, तो आमने-सामने सामायिक का वातावरण बनेगा। मन शोर मचाएगा, लेकिन हमें सिद्धांत के विरुद्ध नहीं चलना है। मन का चलने देंगे तो सब उल्टा चलता रहेगा। अत: कोई डाँटनेवाला भी चाहिए। अन्य कोई डाँटे वह नहीं चलेगा, खुद को ही फाइल नं-१ को डाँटना पड़ेगा। इस तरह उलाहना नहीं देना है कि रोने लगे या डिप्रेस हो जाए, लेकिन यों ही थोड़ा-बहुत कहते रहना है। यदि आईने में देखकर, उलाहना देंगे तो शक्ति बहुत बढ़ जाएगी। यह तो उच्च सामायिक कहलाती है। सभी महात्मा इस बात को अवश्य अपने ध्यान पर ले कि आईने में देखकर उलाहना देनेवाली सामायिक का प्रसंग सिर्फ जानकारी के लिए है। इसके लिए ज्ञानी की आज्ञा ज़रूरी है, इसलिए नासमझी से अंधा अनुकरण करने का प्रयत्न नहीं करना चाहिए।


  जुदापन की सामायिक के लिए भी दादाश्री ने जो तीन वाक्य दिए हैं, उस अनुसार बोलते रहना है उससे अंदर सब अलग हो जाएगा।


  प्रस्तुत संकलन में दादाश्री ने सामायिक पर पूछे गए विविध प्रश्नों के जवाब दिए हैं। साथ ही सामायिक के प्रकारों के बारे में भी बताया है, जो महात्माओं के लिए मोक्षमार्ग के पुरुषार्थ में उपयोगी हो यही अभ्यर्थना है।


  जय सच्चिदानंद


  (पृ. ४)


  सामायिक के विविध प्रकार


  दोषों को धोने के लिए ज़रूरत है सामायिक की


  प्रश्नकर्ता : अक्रम मार्ग में सामायिक की ज़रूरत है?


  दादाश्री : दादा की (ज्ञान की) जागृति हो, दूसरी जागृति रहती हो, आज्ञा में रहना आता हो, तब सामायिक नहीं करेंगे तो चलता है।


  वैसे तो आपको अब्रह्मचर्य या वैसे सब दोष कहाँ-कहाँ हुए हैं, ऐसी सामायिक लेनी होती है।


  अच्छा लगे वह क्रमण, अच्छा न लगे वहाँ ज़रूरत है प्रतिक्रमण की


  प्रश्नकर्ता : संसार में फाइलों का निकाल (निपटारा) करने में कभी कभार इतने अस्तव्यस्त हो जाते हैं कि प्रतिक्रमण-सामायिक का विचार तक नहीं आता है। वह पोल है क्या?


  दादाश्री : उसे पोल नहीं कहते। पोल उसे कहते हैं कि अपनी इच्छा हो और नहीं करें।


  प्रश्नकर्ता : भूलें होने पर अच्छा न लगे, तब प्रतिक्रमण करने पड़ेगें न?


  दादाश्री : कोई बात नहीं। भूलें जान लीं तो बहुत हो गया। प्रतिक्रमण तो किसी को बहुत दु:ख हो जाए तब करना है।


  अपना यह अक्रम मार्ग, यह कर्म खपाए बगैरवाला मार्ग है, इसलिए यह (कषाय-विषयरूपी) निर्बलता खड़ी हुए बगैर नहीं रहती। अब जिसे, सिर्फ मानसिक निर्बलता खड़ी हो जाए न, तो उसे सिर्फ मन का प्रतिक्रमण करना है। लंबा प्रतिक्रमण करने की जरूरत नहीं और प्रतिक्रमण किया यानी स्वच्छ हो गया। लेकिन जो माल भरा हुआ है वह निकले बगैर नहीं रहता न! निर्बलता खड़ी हो जाती है फिर भी मन-वचन-काया से प्रतिक्रमण करता है वह गुनहगार नहीं है। बल्कि प्रतिक्रमण करने से वह दादा की आज्ञा में ही है। एकदम से, शक्ति कहाँ से लाएगा? इसीलिए अतिक्रमण तो होगा लेकिन प्रतिक्रमण कर लेना है। फिर भी अपना ज्ञान कैसा है कि चाहे कैसे भी संयोगों में से बच सकता है, इसीलिए वह ज्ञान कहलाता है। ऐसा है कि अपना यह वीतराग मार्ग है, उसमें जब तक पसंद हो तब तक क्रमण होता है। लेकिन कुछ ऐसा हो जाए जो नापसंद हो, तो प्रतिक्रमण करके धो डालना है।


  सेटिंग करके लाभ उठाना है


  प्रश्नकर्ता : हमारी इच्छा है कि सामायिक करनी चाहिए फिर भी बैठ नहीं पाते हैं, ऐसा किस वजह से?


  दादाश्री : सभी साथ में हों तब बैठना चाहिए। अकेले बैठना माफिक नहीं आता, साथ में हों तो असर होता है। आमने-सामने वातावरण खड़ा होता है।


  प्रश्नकर्ता : हम ऐसी सेटिंग कैसे करें कि अधिक से अधिक लाभ उठा सकें?


  (पृ. ५)


  दादाश्री : यदि अधिक लोग इकट्ठे होंगे तो अधिक लाभ उठा सकेंगे। सतसंग का असर होगा न! सामायिक करनी हो तो, दस-बारह लोग मिलकर सामायिक करेंगे तो अच्छी होगी। अकेले बैठने से स्थिरता नहीं आती।


  प्रश्नकर्ता : मेरे मन की निर्बलता है, इसलिए मैं अपनी सामायिक में नहीं बैठ पाता।


  दादाश्री : सब के संग बैठेंगे तो बैठ पाओगे, उससे आमने-सामने पर्यायी असर होगा। आपको गाँठ पर सामायिक नहीं करनी है। आपको तो मन क्या करता है, उसे देखते रहना है, ऐसा सब देखने में ही समय निकालना है। मन की निर्बलता क्या कर रही है, उसे देखते रहना है। लेकिन कभी न कभी उन गाँठों को विलय तो करना पड़ेगा न? जितना खत्म करेंगे उतना लाभ होगा। इसी जन्म में लाभ होगा! संयम की शक्ति बहुत बढ़ जाएगी। ऐसा मार्ग, ऐसा अवसर बार-बार नहीं मिलता इसलिए काम निकाल लो। चाहे कैसी भी गाँठ हो, वह इस सामायिक से खत्म हो जाती है!


  ज्ञान जागृति से होते हैं दोष साफ


  प्रश्नकर्ता : हम जवान हैं इसलिए हमारी विषय से संबंधित गाँठ बड़ी होती है। तो यदि हमारा उपयोग सामायिक में रहेगा, तभी उस गाँठ को खत्म कर सकेंगे न?


  दादाश्री : हं, देखने से खत्म हो जाती हैं।


  प्रश्नकर्ता : हाँ, उसे देख-देखकर विलय करना है, इसलिए सामायिक में बैठ पाओ तो अच्छा है न? और इसके बाद ऐसा नहीं लगता कि सामायिक में बैठना है।


  दादाश्री : अगर सामायिक में न बैठ पाएँ तो ऐसे जब गाँठें फूटती हैं और विचार आते हैं, तब उन्हें ज्ञान से शुद्ध करें तो उसे जागृति कहते हैं। अंत में और कुछ न आए तो उन विचारों को ‘नहीं हैं मेरा’ ऐसा कहेगा तो वह मुक्त हो जाएगा। और विषय का विचार आया या दृष्टि बिगड़ी तो ‘नहीं है मेरा’ ऐसा कहने से छूट जाओगे। और विषय का विचार आए तब उसे ‘नहीं हैं मेरा’ कहने से बंद हो जाएगा।


  प्रश्नकर्ता : यानी उसमें सामायिक की ज़रूरत ही नहीं है कि हमें नियमानुसार एक घंटा बैठना चाहिए।


  दादाश्री : सामायिक हो पाए तो अच्छी चीज़ है। ना हो पाए तो ऐसे, जैसे-जैसे दोष उत्पन्न हों वैसे-वैसे निकालते रहना है। जो भी सामायिक की कीमत ज़रा सी भी कम आंकेगा, तो भयंकर मार खाएगा।


  शुद्ध उपयोग में रहने के लिए सामायिक


  प्रश्नकर्ता : उसमें अभी रुचि ही उत्पन्न नहीं हुई है न कि सामायिक होनी ही चाहिए।


  दादाश्री : सामायिक करनी ही है ऐसा लिखकर नहीं दिया है। शुद्ध उपयोग रहे तो फिर हर्ज नहीं है। शुद्ध उपयोग रखने के लिए ही सामायिक करनी है। सामायिक के लिए शुद्ध उपयोग नहीं रखना है।


  प्रश्नकर्ता : आपने कहा था कि सरप्लस टाइम में एक सामायिक ऐसी करना कि ‘चंदूभाई सुबह से क्या कर रहे थे, ऐसा सब देखना है।’ तो इस तरह हमने जो देखा, वह किसमें जाएगा? उसमें फिर सभी दोष भी दिखाई देंगे, वह दोष देखने की प्रक्रिया, प्रतिक्रमण करने की क्रिया...


  दादाश्री : हाँ, वह सब आत्मा में जाएगा।


  प्रश्नकर्ता : वह शुद्ध उपयोग कहलाएगा?


  दादाश्री : हाँ। आत्मा पक्ष में जाता है,


  (पृ. ६)


  इसलिए फिर शुद्ध उपयोग। शुद्ध उपयोग और आत्मा में रहना, उसमें फर्क इतना ही है किशुद्ध उपयोग,U उपयोगपूर्वक है। शुद्ध उपयोग मतलब सामनेवाला व्यक्ति यदि हमें धौल लगाए, तब भी हमें ऐसा ही रहना चाहिए कि ‘वह शुद्धात्मा है’।


  प्रश्नकर्ता : और आत्मा में रहना, इसका मतलब?


  दादाश्री : आत्मा में रहना मतलब अभी यह जो बात की वह आत्मा में रहना कहलाएगा।


  प्रश्नकर्ता : यानी आँखे बंद करके अंदर ये सब दोष देखते हैं, वह सब?


  दादाश्री : ये सब आत्मा में रहना कहलाता है।


  दोष होते हैं परतवाले


  प्रश्नकर्ता : सामायिक में जो दृश्य दिखाई देते हैं उस समय उनका प्रतिक्रमण कैसे करना है?


  दादाश्री : सामायिक में जो दृश्य दिखते हैं उनका प्रतिक्रमण नहीं होता। जो दिखाई देते है वे तो गए। प्रतिक्रमण तो, जो दिखाई नहीं देते (दृष्टा होकर देखा नहीं, दूसरे को दु:ख हुआ), उनका करना होता है। दृश्य देखा वह तो गया। देखा यानी स्वच्छ हो गया।


  प्रश्नकर्ता : लेकिन वे फिर से दिखाई देते हैं न?


  दादाश्री : फिर से दिखाई देते हैं, वे दूसरे हैं। प्याज़ जैसे, देखने से एक परत चली जाती है। लेकिन वापस प्याज़ ही दिखाई देती है।


  प्रश्नकर्ता : लेकिन वही के वही दृश्य दिखाई देते हैं न?


  दादाश्री : दृश्य वही के वही नहीं दिखाई देते, दो बार नहीं दिखाई देते।


  प्रश्नकर्ता : किसी जीव के साथ बैर हो, उसका प्रतिक्रमण कर लिया हो, तो फिर से उसी जीव का प्रतिक्रमण करना बाकी रहता है?


  दादाश्री : हाँ, अपना बड़ा दोष था, और प्रतिक्रमण करने से एक परत टूटी। दूसरी लाखों परतें बाकी रहीं। उसकी परतें गहरी हैं। यानी जब तक पूरा नहीं हो जाता तब तक प्रतिक्रमण करने पड़ते हैं। किसी व्यक्ति के साथ महीने-दो महीने के प्रतिक्रमण से सब पूरा हो जाता है, हमारा हिसाब खत्म हो जाता है और किसी व्यक्ति का हिसाब पूरी ज़िंदगीभर चलता रहता है, ग्रंथि बहुत बड़ी हो तो। प्याज़ की एक परत हटने पर वापस प्याज़ ही दिखाई देती है न? इसी तरह इन दोषों में भी परतें होती हैं, लेकिन एक बार प्रतिक्रमण करने से एक परत हट जाती है। फिर उसका आपको दूसरी बार नहीं करना पड़ता। एक का प्रतिक्रमण एक ही बार करना पड़ता है।


  खत्म होने तक अंदर दोष दिखाई देते हैं


  प्रश्नकर्ता : जो गलतियाँ हो गई हैं, वे हमें बार-बार सामायिक में दिखती रहती हों तो?


  दादाश्री : जब तक दिखती रहें, तब तक उनके लिए क्षमा माँगनी चाहिए, क्षमापना करनी है, उस पर ‘वह’ पछतावा करना चाहिए, प्रतिक्रमण करना चाहिए।


  प्रश्नकर्ता : अभी सामायिक में बैठे, और दिखा हो, फिर भी बार-बार क्यों आते हैं?


  दादाश्री : वे तो आएँगे न, अंदर परमाणु होंगे तो आएँगे न! उसमें हमें क्या हर्ज है?


  प्रश्नकर्ता : ये आते हैं, इसका मतलब यह कि अभी तक धुला नहीं है।


  दादाश्री : नहीं, वह माल तो अभी बहुत समय तक रहेगा। अभी तो दस-दस साल तक रहेगा, लेकिन आपको सारा निकालना है। अंदर स्टॉक में

  जो परमाणु भरे पड़े हैं न, वे सब खाली करने पड़ेंगे। वर्ना उनके आधार पर वह आनेवाला जन्म बाँधता है।


  प्रश्नकर्ता : एक बार प्रतिक्रमण कर लें तो भी वापस आता रहेगा?


  दादाश्री : बहुत मोटा हो तो आता रहेगा। लंबा हो तो अंत तक रहता है। इसीलिए फिर से करना है और खत्म होने तक करना है। और उस घड़ी इस सामायिक में आत्मा का चारित्र देखने मिला न हमें! उसे चारित्र कहते हैं, प्योर चारित्र कहलाता है। देखनेवाला आत्मा है। ये ज्ञेय, देखनेवाला स्पष्ट आत्मा और आप ज्ञाता हो। अगर ज्ञेय-ज्ञाता के संबंध से देखा जाए तो वह, निश्चय सामायिक कहलाती है।


  उस (सामायिक) में तो सब (दोष) दिखाई देते हैं। जैसे-जैसे दिखाई देंगे, वैसे-वैसे कम होते जाएँगे। ये तो सब पहले से ही अंदर पड़े थे न? वे कर्म अब फल देने के लायक नहीं रहे।


  प्रश्नकर्ता : अब दोबारा सामायिक में बैठेंगे तब ये नहीं दिखेंगे न?


  दादाश्री : दिखेंगे, दूसरे दिखेंगे।


  प्रश्नकर्ता : वही दिखेंगे? वही फिर से आएँगे न?


  दादाश्री : कैसे आएँगे?


  प्रश्नकर्ता : कुछ जो बड़े बड़े दोष हुए हों, वही दोबारा दिखेंगे, बाकी के नहीं दिखेंगे।


  दादाश्री : कई लोगों के चीकणे (गाढ़) होते हैं तो दोबारा आते हैं।


  जितने प्रतिक्रमण, उतना ही छुटकारा


  जैसे-जैसे सब दोष दिखते जाएँगे वैसे प्रतिक्रमण होंगे, तब छूट जाओगे। आपके जितने प्रतिक्रमण हो चुके उतना छुटकारा हो गया। जितने बाकी रहे, उतने रह गए। उनके लिए फिर से प्रतिक्रमण करते ही रहने हैं।


  प्रश्नकर्ता : हम सारे जगत् के जीवों से क्षमा माँग लें तो वह प्रतिक्रमण कहलाएगा न?


  दादाश्री : प्रतिक्रमण हुआ ऐसा कब कहलाता है? एक-एक का करते हैं, तब।


  प्रश्नकर्ता : हम ने ज्ञान लेने से पहले जो कर्म किए हैं, अब उनका हिसाब लगाने बैठे हैं कि ये किए हैं। वे कब प्रकाश में आएँगे?


  दादाश्री : वे याद आएँ तो प्रतिक्रमण करना है। जितने याद आएँ उतने प्रतिक्रमण करने हैं। नहीं तो फिर यहाँ पर हम सामायिक करवाते हैं उस दिन बैठना है। वह पूरा एक्ज़ेक्ट करना है। उस दिन कुछ धुल जाएगा। ऐसा करते-करते सारा धुल जाएगा।


  दोष देखने से ही हो पाएँगे शुद्ध


  प्रश्नकर्ता : दादा, जब-जब चंदू को शुद्धात्मा के तौर पर, ज्ञाता-दृष्टा के तौर पर देखता हूँ, तब-तब चंदू के अंदर काफी कमियाँ दिखाई देती हैं।


  दादाश्री : हाँ, लेकिन कमियाँ दिखाई देती हैं न, इसलिए शुद्धात्मा संपूर्ण दशा में है, वर्ना कमियाँ दिखाई ही नहीं देंगी। पहले तो कमियाँ दिखाई ही नहीं देती थीं, अब कमियाँ दिखाई दे रही हैं यानी शुद्धात्मा संपूर्ण स्वच्छ हो रहे हैं इसलिए कमियाँ ज़्यादा दिखाई दे रही हैं।


  प्रश्नकर्ता : यदि चंदू ने कुछ किया तो क्या शुद्धात्मा को पता चल जाता है कि यह चंदू की गलती है? शुद्धात्मा यह पता लगाने का प्रयत्न करता है?


  दादाश्री : सही बात है। शुद्धात्मा (ऐसा करता है)। शुद्धात्मा यानी शुद्धात्मा का कहना है..... हमें। जब से आप खुद शुद्ध होने लगे, तब से शुद्धात्मा

  प्योर होने लगा। वर्ना चंदू का एक भी दोष कहाँ दिखाई ही देता था? मुश्किल से एक-दो बड़े-बड़े दिखाई देते थे। बाकी तो हज़ारों, लाखों दोष अंदर भरे पड़े हैं। निरे दोषों के ही पुतले हैं ये सारे। अर्थात् जितने दोष देखे उतने चले जाते हैं। और भी जितने ज़्यादा दिखाई दें, उतना अच्छा।


  प्रश्नकर्ता : अब तक मैं, यह क्यों हो रहा है, और मेरी क्या गलती है, ऐसा देखता था। अब ऐसा देखना है कि होगा, और ज़्यादा होगा।


  दादाश्री : तो वे शुद्ध होकर चले जाएँगे। (खत्म हो जाएँगे) यानी निबेड़ा आ जाता है। ये ही फाइलें हैं, इन्हीं को फाइल कहते हैं। इन फाइलों का निकाल कर देना है।


  शुद्धात्मा होकर, ज्ञाता-दृष्टा रहकर चंदू की खामियाँ देखते रहो। ज़्यादा दिखाई दें तो फिर अगर प्रतिक्रमण नहीं करोगे तो भी हर्ज नहीं है। जितने दिखाई दिए, उतने गए। जितने नहीं दिखाई दिए, उतने फिर से देखने पड़ेंगे। क्योंकि वे क्या कहते हैं? ‘आप तो शुद्धात्मा हो गए लेकिन हमारा क्या? हम तो शुद्ध ही थे, आपने हमें बिगाड़ा है।’ तब यदि आप कहो कि ‘तो अब हमें क्या करना है?’ तब कहेंगे कि ‘हमें शुद्ध करके निकालो।’ अर्थात् आपको उन्हें देखना है, दोषों को देखोगे तो वे शुद्ध होकर चले जाएँगे। यही इसका उपाय है। और यही आत्मा की सामायिक। आत्मा का शुद्धपना, स्वभाव बताता है।


  दिखा गलत, खुद का सही माना हुआ रूप


  प्रश्नकर्ता : कई बातों में ऐसा लगता था कि मैं सही हूँ लेकिन अब सामायिक में खुद के ही दोष दिखाई दिए। व्यावहारिक बातों में, खुद के ही दोष दिखाई दिए, जिन्हें सही मानता था।


  दादाश्री : जिन्हें सही मानते थे वे गलत हैं, ऐसा दिखाई दिया। ठीक है। लेकिन ऐसा कुछ अनुभव तो हुआ न?


  प्रश्नकर्ता : पहले जिन बातों में दूसरों के दोष देखते थे, उसके बजाय उनमें खुद का ही दोष दिखाई दिया।


  दादाश्री : खुद का दोष दिखाई दिया। इस तरह का अनुभव हुआ न! और किसी को अपने अनुभवों का वर्णन करना हो, तो उठकर वर्णन करो।


  कितना आश्चर्य, पूरी ज़िंदगी का दिखाई देता है। आश्चर्य ही कहलाएगा न? और वह भी एक्ज़ेक्ट, जो भी हुआ वह सारा, साथ में कौन-कौन था ऐसा सब।


  प्रश्नकर्ता : उन घटनाओं में खुद के सूक्ष्म क्रोध-मान-माया-लोभ कैसे काम कर गए, वह भी दिखाते हैं, दादा।


  दादाश्री : हाँ, उसमें अंदर क्या-क्या हुआ, वह पूरा स्वांग। अहंकार और बुद्धि का जितना स्वांग है उतना पूरा स्वांग बताता है। किसी को धोखा देकर भोग लिया हो तो वह भी दिखता है। समझाकर किया हो तो समझाकर दिखाता है। जैसा किया हो, वैसा दिखाई देता है। लेकिन दिखाता अवश्य है।, और फिर ताज़ा-फ्रेश होता है जैसै कि कल ही हुआ हो न, वैसा दिखाता है।


  प्रश्नकर्ता : अब बुद्धि खत्म हो जाए ऐसे प्रतिक्रमण बताइए।


  दादाश्री : उसके प्रतिक्रमण नहीं होते। वैसा न हो, ऐसी इच्छा रखनी चाहिए। ‘बुद्धि होनी चाहिए’ ऐसी इच्छा रखने से बुद्धि खड़ी हो गई है।


  जब दिखाई न दे तब क्या?


  (जब सामायिक कर रहे थे तब) फुरसत नहीं (मिल) रही थी न? फुरसत मिली थी भाई?


  (पृ. ९)


  प्रश्नकर्ता : ज़रा सी भी नहीं। पीछे (दोषों की) लाइन लगी थी। आज तो टाइम कम पड़ गया? खत्म नहीं हो पाया, पिक्चर खत्म नहीं हो पाई?


  दादाश्री : हाँ, तुम्हारी तो पीछे लाइन लगी थी? इनकी (दोषों की)। क्यू लगी हो ऐसा कभी देखा नहीं न?


  प्रश्नकर्ता : नहीं।


  दादाश्री : अभी तो नया-नया है। शायद किसी से् ठीक से ना हो पाया हो, लेकिन यह बहुत सुंदर उपाय है।


  अब यह जो दिखाई देता है, उसमें सब का अलग-अलग होता है। किसी को बिल्कुल प्योर दिखाई देता है। किसी को ज़रा आवरणवाला दिखता है।


  प्रश्नकर्ता : सामायिक में पहले कुछ समय में, पंद्रह-बीस मिनट में सारी फिल्म खत्म हो गई।


  दादाश्री : हाँ, वह खत्म हो जाती है।


  प्रश्नकर्ता : तो बाद में क्या करना है?


  दादाश्री : बाद में यों ही स्थिर रहना है, उसमें कोर्ई हर्ज नहीं है। या फिर किसी भी दूसरे उपयोग में रहना है। यदि भारी आवरण आ जाए न तो दिखाई नहीं देता।


  प्रश्नकर्ता : बाद में उस फिल्म को मैंने दो बार देख लिया।


  दादाश्री : उसमें हर्ज नहीं है, अच्छा है। जितना देखा जाए, उतना धोने का टाइम मिलता है न! यह तो शुद्ध-स्वच्छ-प्योर आत्मा है।


  जिस किसी को ठीक दिखाई दिया हो, वह उँगली ऊँची करना। आपको भी दिखाई दिया? पाटीदार को भी दिखाई दिया?


  प्रश्नकर्ता : हाँ, स्पष्ट दिखाई दिया।


  दादाश्री : साँप मिल जाए तो उसे मारे बगैर जाने नहीं देते, ऐसे पाटीदार, उन्हें भी दिखाई दे, तब वह कैसा आत्मा प्राप्त हुआ है!


  यह वल्र्ड का आश्चर्य है! एक घंटे पुणिया श्रावक की सामायिक! जिसके लिए श्रेणिक राजा का राज्य दलाली में जाता है, तो उस एक घंटे की कीमत कितनी? दादा ने यह क्या दिया है, वह आपको समझ में आया न?


  जो ग्रंथि फूटे, उसे देखना है


  प्रश्नकर्ता : किसी एक ग्रंथि पर सामायिक करते वक्त कुछ और दिखाई दे और वह ग्रंथि दिखाई देनी बंद हो (रुक) जाए, तो वह क्या है?


  दादाश्री : वे भले ही आए या जाए। यदि जानवर आते-जाते रहें, तो उससे थोड़े ही खुद को दिखाई देना बंद हो जाता है?


  ग्रंथियाँ हैं, ऐसा पता चलता है लेकिन व्यवहार में समझ में नहीं आ पाता। इसलिए हम उस ग्रंथि को सामायिक में देखने को कहते हैं। एक ग्रंथि को लेकर सामायिक में पिघलाने जाते हो लेकिन भीतर दूसरी गाँठें फूटती हैं, विचार दिखते हैं, जो उस गाँठ पर उपयोग नहीं रखने देते। तब जो दिखाई देता है उसे देखना है।


  प्रश्नकर्ता : जब हम सामायिक में बैठे हों और मन में गलत विचार आए, तो उसी समय प्रतिक्रमण करना है?


  दादाश्री : हाँ, उसी समय करना है सब और वह ‘हमें’ नहीं करना है। ‘हम’ जाननेवाले हैं और चंदूभाई को भान (होश) नहीं है, चंदूभाई कर्ता हैं। इसलिए कर्ता को हमें ऐसा कहना है कि ‘ऐसे करो, आपने ऐसा क्यों किया?’ ‘हम’ ज्ञाता हैं और वह कर्ता है।


  (पृ. १०)


  आत्मा की क्रिया से दिखाई देता है


  प्रश्नकर्ता : खुद की फिल्म देखने में मन लगे, अच्छा लगे, उसमें कुछ बुरा किया है या कुछ गलत हुआ है, ऐसे भाव नही होते तो वह कैसा दिखता है?


  दादाश्री : सामायिक में उस घड़ी मन होता ही नहीं है। मन का अस्तित्व ही नहीं होता। यह तो देखना ही था। अच्छा या बुरा ऐसा कुछ देखना नहीं है, खाली देखना ही था।


  प्रश्नकर्ता : देखकर ऐसा नहीं कहना है कि माफी माँगता हूँ?


  दादाश्री : प्रतिक्रमण अलग चीज़ है। लेकिन ऐसे रुका हुआ था, ऐसा नहीं कहना चाहिए। इसमें रुकनेवाला कोई है ही नहीं। यह मन की क्रिया नहीं है, यह आत्मा की क्रिया है। यह आत्मा की क्रिया है। ऐसा दिखता ज़रूर है, लेकिन उससे मन को कुछ लेना-देना नहीं है।


  प्रतिक्रमण के समय माइन्ड एबसेन्ट रहता है, और कुछ नहीं। विचारों के साथ ज्ञाता-ज्ञेय का संबंध, प्रतिक्रमण के समय विचार आते ही नहीं, विचार बंद हो जाते हैं। और यदि किसी को विचार आएँ, तो उन्हें देखना है। वे ज्ञेय हैं और ‘हम’ ज्ञाता हैं।


  यह तो आत्मा से ही आत्मा की सामायिक है। बाहरवालों के साथ तो स्वतंत्र, कुछ लेना-देना नहीं है। कुछ भी लेना-देना नहीं। मन के साथ भी लेना-देना नहीं है। मन-बुद्धि सबकुछ आइडल (निष्क्रिय)।


  मोह कम हो तब दोषों का पता चलता है विस्तार से।


  प्रश्नकर्ता : पिछले जन्म में हमने कितने अतिक्रमण किए, कैसे किए, क्या किया, वह तो हमें पता ही नहीं है। उनका कैसे पता चलेगा?


  दादाश्री : पिछले जन्म से हमें क्या काम? अभी जितने अतिक्रमण करते हो न? उन्हें धोना है।


  प्रश्नकर्ता : इस जन्म में कितने अतिक्रमण किए, उन्हीं का कुछ पता नहीं चलता न?


  दादाश्री : वह सब तो, सामायिक में बैठें और उस तरफ का झुकाव रहे कि मुझे ये सब ढूँढ निकालना है, तो सब मिल जाएगा, ब्योरेबार मिल जाएगा।यदि विधिपूर्वक अंर्तमुखी हो जाएँ, तो आत्मा अपना काम शुरु कर ही देता है।


  प्रश्नकर्ता : सारी भूलें समझ में आती हैं लेकिन पहले सब कह देते हैं, बाद में ख्याल आता है कि ‘यह मेरी भूल हो गई, मुझे नहीं कहना चाहिए था।’


  दादाश्री : उसके लिए दो-पाँच सामायिक कर लेना और उनका फल तो देखना!


  प्रश्नकर्ता : दादा, जब सामायिक या ऐसा कुछ करते हैं, तब हमें छोटे-मोटे दोष तो पता चलते हैं, लेकिन बड़े दोषों का पता क्यों नहीं चलता? उन्हें कैसे देखना है?


  दादाश्री : अंदर तो वे सब दिखाई ही देते हैं, लेकिन मोह के कारण आपको दिखाई नहीं देते। मोह की छाया पड़ने से आपको दिखाई नहीं देते। जैसे-जैसे मोह कम होगा वैसे-वैसे दिखाई देंगे।


  देखनेवाला कौन? आत्मा


  प्रश्नकर्ता : दादा, जैसे कई बार मूवी देखते हैं न, तब हम पहले से फिल्माए गए दृश्य देखते हैं न, वैसे ही मुझे दृश्य दिखाई देते हैं कि अब ऐसा हो रहा होगा, फिर ऐसा होगा अथवा ऐसा होगा और इस तरह अच्छा समय व्यतीत होगा, कई बार हमें ऐसा सब दिखाई देता है। ऐसा मुझे कई बार आभास होता है और यदि वैसा कुछ हो जाए, तो मुझे आश्चर्य नहीं होता क्योंकि ऐसा लगता है कि


  (पृ. ११)


  ‘ओहो! यह तो मैंने देखा था ऐसा!’ मुझे कई बार होता है ऐसा।


  दादाश्री : ऐसा है कि आत्मा पर से आवरण टूटने पर किसी-किसी को कोई दृश्य दिखाई देता है, किसी को कुछ और दिखाई देता है। जिस तरफ का आवरण टूटता है, उस तरफ का दिखाई देता है। यदि आवरण पतला हो तो ज़ल्दी टूट जाता है। किस जगह पर सूर्य दिखाई देगा, ऐसा कोई नियम नहीं है, जहाँ बादल हल्के होते हैं वहाँ दिखाई देता है।


  दिखाई देना शुरु कब होता है? तू जब सारी सामायिक करेगा न, तो अब से लेकर बचपन तक का सब दिखाई देगा। यों ही याद करने जाओगे तो अभी कुछ भी याद नहीं आएगा लेकिन दिखाई देगा, तब समझ लेना चाहिए कि दिखाई देने की शुरुआत हो गई है। तुमने सामायिक की है?


  प्रश्नकर्ता : हाँ, की है दादा।


  दादाश्री : हाँ, लेकिन आपको दिखाई दे रहा था?


  प्रश्नकर्ता : सारा क्लियर।


  दादाश्री : हाँ। इसी को ‘देखना’ कहते हैं। देखनेवाला कौन है? तो आत्मा के सिवा अन्य कोर्ई देखनेवाला है ही नहीं। देखने की शक्ति तो है लेकिन पहले कभी ऐसे देखने बैठे थे? देखने जाओ तो कुछ नहीं दिखता लेकिन अब तो साफ दिखार्ई देता है।


  प्रकट के ध्यान से बनता है निज का ध्याता


  अभी तो और क्लियर होगा, तब ज़्यादा समझ में आएगा।


  प्रश्नकर्ता : क्लियर करने के लिए क्या करना चाहिए?


  दादाश्री : लो! सत्संग में पड़े रहना होगा, निरंतर आज्ञा का पालन करना होगा। घर बैठे हुए भी आज्ञा का पालन कर सकते हैं। जो आज्ञा पालन कम कर पाते हैं, उन्हें एक सामायिक करनी चाहिए। ‘दादा भगवान ना असीम जय-जयकार हो’ ऐसे पचास मिनट के लिए सामायिक करनी है बस, और अगर अच्छी तरह से पूरी आज्ञा पालन कर सकते हैं, तो फिर कोई हर्ज नहीं है.


  ‘दिस इज़ द कैश बैंक,’ यह जो वाक्य है न! कैश बैंक यानी ‘दादा भगवान’ आपके अंदर अव्यक्त रूप से हैं और मेरे अंदर व्यक्त, प्रकट हो चुके हैं। यदि प्रकट का ध्यान करेंगे न, तो खुद का भी प्रकट होता रहेगा। आनंदघन जी ने गाया है कि ‘प्रकट तत्व ना ध्यावता, निज तत्व नो ध्याता थाय रे’ (प्रकट तत्व का ध्यान करने से, निज तत्व का ध्याता बनता है)। आप यह बोलो न रोज़! कब बोलना है? रात को खाना खाने के बाद पत्नी-बच्चे सभी को बिठाकर, आपको यह बोलना है औैर वे भी साथ में बोलेंगे, इससे आपके अंदर भी प्रकट होते रहेंगे, व्यक्त होते रहेंगे। प्रकट का ध्यान करने से अंदर व्यक्त होते जाएँगे! सिर्फ यही एक वाक्य, ‘दादा भगवान ना असीम जय-जयकार हो’ कैश ही है। तुरंत ही फल देता है। आनंद-वानंद सभी तरह से। और जिस दिन अंदर पचास मिनट बोलोगे न, उस दिन पूरी सामायिक करोगे... (तब, उसका अनुभव होगा)


  तब रहना है चरणविधि के उपयोग में


  प्रश्नकर्ता : जब सामायिक करता हूँ, तब कई बार मुझे कुछ दिखाई नहीं देता, सिर्फ अंधेरा ही दिखाई देता है। लकीरें या धाराएँ, या ऐसा ही कुछ दिखता रहता है। वह क्या है, दादा?


  दादाश्री : यों तो कुछ भी दिख सकता है न! यदि उपयोग न रहे तो सामनेवाली चीज़ ज्ञेय के रूप में नहीं दिखती, तब सभी उल्टी-सीधी चीज़ें दिखाई देती हैं। ऐसा तो रहेगा ही न? देखनेवाले को कुछ न कुछ तो दिखेगा ही न?


  (पृ. १२)


  प्रश्नकर्ता : यों ही बड़ी ज्वाला दिखती है, छोटी दिखाई दे। छोटी-बड़ी होती रहती है। कभी स्थिर रहती है।


  दादाश्री : हाँ, ऐसा सब तो दिखेगा। ये सब चित्त के चमत्कार दिखाई देते हैं। उसका कोई मतलब ही नहीं है न। कोई ज़रूरत ही नहीं है।


  प्रश्नकर्ता : तो फिर उस समय क्या करना चाहिए?


  दादाश्री : तो फिर आपको चरणविधि बोलनी है। कंठस्थ है न?


  प्रश्नकर्ता : हाँ, जी।


  दादाश्री : अच्छी तरह से, खुलकर बोलनी है, तो बहुत हो गया।


  आत्मा का उपयोग, सामायिक में


  प्रश्नकर्ता : दादाजी, आपने त्रिमंत्र पढ़वाया था न कि आँखें बंद करके सामायिक करना और पढऩा तो उस तरह से हमने किया था। अब सत्संग में हम उसी तरह से वैसी सामायिक करनेवाले हैं।


  दादाश्री : बहुत अच्छा और त्रिमंत्र का पूरा अभ्यास करते हो?


  प्रश्नकर्ता : हाँ, दादाजी पूरा त्रिमंत्र कैसे पढऩा चाहिए, यह सब की समझ में आ गया है और अब तो सब बच्चे भी बैठते हैं सामायिक करने।


  दादाश्री : उसे आत्मा का उपयोग कहा जाता है। मॉटेल याद आए तो उपयोग मॉटेल में चला जाता है जबकि इसमें आत्मा का उपयोग रहता है। यदि चंदूभाई का उपयोग मॉटेल में जा रहा है तो आप जुदा रह सकते हो, लेकिन यदि जागृति रहेगी तो।


  क्रमिकमार्ग में तो सभी लोग पूरा दिन सारा जंजाल छोड़कर एक जगह पर सामायिक करने बैठते हैं, लेकिन वह व्यवहारिक सामायिक कहलाती है। वहाँ बैठकर यदि मन में दुकान का विचार आए तो उसे हटाते रहते हैं कि, ‘तू क्यों आया?’ हर एक विचार को धक्का मारकर हटाते रहते हैं। अर्थात् कुछ भी टच नहीं होने देते।


  प्रश्नकर्ता : तो क्या आत्मा के उपयोग में ही रहते हैं?


  दादाश्री : हाँ, जो उपयोग में रहता है वह व्यवहार आत्मा है। उनके पास सच्चा (वास्तविक) आत्मा नहीं है इसलिए अहंकार के उपयोग में रहते हैं। जबकि यहाँ निश्चय आत्मा के उपयोग में रहना है, अपना शुद्धात्मा। और कुछ नहीं, सिर्फ ‘देखना’ है। मन में जो भी विचार आएँ उन्हें देखना है, कोई और विचार आएँ तो उन्हें देखना है, उसे सामायिक कहते हैं। पूरे दिन समता रहे वह सामायिक। खुद उपयोग में ही रहना, वह सामायिक। इस संसार में व्यवहारिक उपयोग रहने को भी सामायिक कहते हैं और यहाँ पर निश्चय उपयोग में रहने को भी सामायिक कहते हैं।


  प्रश्नकर्ता : मैं जब सामायिक में अपने दोषों को देखने के लिए बैठता हूँ, तब जैसे औरों को खुद के दोष दिखाई देते हैं, वैसे मुझे मेरे दोष नहीं दिखाई देते लेकिन ऐसे ब्लेंक दिखता रहता है तो ऐसा क्यों होता है?


  दादाश्री : दिखाई देंगे। दोबारा कोई करवाएगा न तब दिखाई देंगे। ये सब पद्धति अनुसार देखना है। दोष देखने का (आवरण) अभी खुला नहीं है, जब वह खुल जाएगा तब फिर से दिखाई देंगे। मेरी उपस्थिति में करवाऊँगा मैं।


  समझकर प्रेक्टिस की ज़रूरत


  प्रश्नकर्ता : दादा, ये दोष सभी को दिखाई देते


  (पृ. १३)


  हैं या ऐसा भी होता है कि किसी-किसी को नहीं दिखाई देते?


  दादाश्री : हाँ, ऐसा होता है न। इसके लिए उसकी प्रेक्टिस हो तब, एक बार सीख लेना पड़ेगा। अंदर कुछ ढूँढना नहीं है अर्थात् खुद को क्या करना है, वह याद रहना चाहिए। खुद ढूँढने जाएगा तो आत्मा हट जाएगा।


  प्रश्नकर्ता : मुझे तो ऐसा कुछ भी नहीं दिखाई दिया।


  दादाश्री : हाँ, सिर्फ आपको ही नहीं, ऐसा तो कई लोगों को दिखाई नहीं देता। लेकिन सब कहते हैं कि दिखाई देता है। इसलिए आप ऐसा पुरुषार्थ करो कि सामायिक में कुछ दिखाई दे। ‘मैं देख रहा हूँ,’ ऐसा लगा, तो फिर बिगड़ जाएगा.....


  ‘मैं शुद्धात्मा’ ऐसा बोलते ही तुरंत (फाइल-१ से) कहना है कि ‘आप देखो’, तो दिखाई देना शुरू होगा और दिखाई देगा।


  दोष होते ही दिखाई देते हैं, ज्ञानदृष्टि से


  प्रश्नकर्ता : ज्ञान लिया, ज्ञान से दृष्टि बदल गई। अब तो ऐसा हो गया न कि अगर एक भी दोष हो जाए तो तुरंत दिखाई देगा।


  दादाश्री : वे तो दिखेंगे। लेकिन ये तो जो पहले के, कम उम्र से (अंदर) पड़े हुए हैं, उनके लिए प्रतिक्रमण करना है।


  प्रश्नकर्ता : वह तो मैं समझ गया दादाजी, लेकिन जब यह प्रक्रिया चल रही होती है। तब तुरंत सब दिखाई देता है।


  दादाश्री : इसमें तो आपको हर एक दोष दिखार्ई देगा। आप हल ले आओ। (लेकिन उसमें) कोई परेशानी नहीं है न? उसमें तो कोई कमज़ोर (कच्चा) पड़ता ही नहीं है न?


  पिक्चर की तरह दिखाई देता है यानी क्या?


  प्रश्नकर्ता : (सामायिक में) चंदू कैसा लग रहा था वह भी दिखाई देता है। और यदि ऐसा कुछ दिखाई नहीं दे, तो अंधेरा सा लगता है।


  दादाश्री : दिखाई नहीं दिया? सभी को दिखाई दिया वैसा तुम्हें भी दिखाई दिया, लेकिन तुम्हें पता नहीं चलता। समझ में आ रहा है?


  प्रश्नकर्ता : पिक्चर दिखाई देती तो उसका तो पता चल जाता न! यहाँ तो कुछ भी नहीं दिखाई देता। आँख बंद करते ही अंधेरा।


  दादाश्री : यह तुम्हें कैसे पता चला?


  प्रश्नकर्ता : पता तो चलता है कि अंधेरा है या कुछ और दिखाई दे रहा है।


  दादाश्री : पहले दिखाई देते थे?


  प्रश्नकर्ता : दादा, ये दोषों का तो पता चलता है कि कल ऐसा हुआ था, उससे पहले ऐसा हुआ था, उससे पहले यह भूल हो गई थी।


  दादाश्री : वह कैसे पता चला? दिखाई देने के सिवा अन्य कोई रास्ता नहीं है।


  ‘जानने’ को ही कहते हैं ‘दिखाई दिया’


  प्रश्नकर्ता : दोष दिखाई देना यानी एक्ज़ेक्ट पिक्चर सामने आनी चाहिए न! पिक्चर नहीं आती। जिस वक्त दोष हुआ था यदि उस वक्त की पूरी सिच्युएशन दिखाई दे न...


  दादाश्री : क्या हुआ अगर दिखाई नहीं दिया तो?


  प्रश्नकर्ता : दादा, यह तो पता चला कि ऐसा-ऐसा हुआ था।


  दादाश्री : तुम्हें पता कैसे चला? देखे बगैर पता कैसे चला?


  (पृ. १४)


  गर कुछ दिखाई दे, तो वह भी हल्का दिखाई देगा। तू अलग तरह से देखने का ढूँढ रहा है। (तेरा देखने का तरीका अलग है) ऐसा किसी को भी नहीं होता न? और कैसे दिखाई दिया? इतना जो भी दिखाई दिया, जाना, वह कैसे जाना? जाननेवाला होना चाहिए न?


  प्रश्नकर्ता : जाननेवाला तो है। दादाजी कहते हैं न कि जाननेवाला तो है।


  दादाश्री : इसलिए जाना।


  ‘फिल्म’ शब्द तो सिर्फ समझने के लिए


  प्रश्नकर्ता : जानना स्मृति का हिस्सा होगा न? जो हमें दिखाई देता है, वह स्मृति में से वापस आता होगा न?


  दादाश्री : स्मृति नहीं, स्मृति से लेना-देना नहीं है। इतनी स्मृति तो हो ही नहीं सकती।


  प्रश्नकर्ता : तो फिल्म कहाँ पर है?


  दादाश्री : फिल्म की ज़रूरत नहीं है। वह तो दिखाई देता है। फिल्म शब्द तो हम सिर्फ कहते हैं।


  प्रश्नकर्ता : कौन से भंडार में से निकलता है? स्टोर हाउस कौन सा है कि जहाँ यह पिक्चर के तौर पर रहती है?


  दादाश्री : पिक्चर के तौर पर नहीं है। जो घटनाएँ हो चुकी हैं, उन्हें आत्मा देख सकता है कि ये अड़तीसवें साल में हुई थी, ये छत्तीसवें साल में हुई थी, पैंतीसवें साल में हुई थी। उन्हें ‘देख’ सकता है और ‘जान’ सकता है।


  नासमझी से उलझन


  प्रश्नकर्ता : दोनों अलग चीज़ें हैं, ठीक है? वे दोनों क्रियाएँ अलग हैं न? ‘देख’ सकता है और ‘जान’ सकता है, ये दोनों क्रियाएँ अलग हुई न?


  दादाश्री : अलग होती होगी कहीं?


  प्रश्नकर्ता : देखता है और जानता है।


  दादाश्री : एकदम से भीड़ आ जाए और देखें तब पता लगाने नहीं जाते कि यह कौन है और वह कौन है, इसलिए उसे ‘देखना’ कहते हैं। और इसमें तो पता लगाते हैं कि ‘ओहो, ये तो लल्लूभाई आए हैं’, उसे ‘जानना’ कहते हैं। तुम्हें ऐसा नहीं दिखाई देता? पहचानते नहीं? अंदर जो आ रहे थे, उन्हें?


  प्रश्नकर्ता : हाँ दादा, उसे जानना कहते हैं। देखा-जाना, आत्मा ज्ञाता-दृष्टा बना।


  चलो खुद के सिद्धांत के अनुसार


  प्रश्नकर्ता : सामायिक में बैठना अच्छा नहीं लगता। टालने का मन करता है। वह क्या है?


  दादाश्री : मन भले ही शोर मचाए लेकिन तुझे क्या-लेना? तेरे सिद्धांत के विरुद्ध चलता है? अगर चलता है तो अभी भी वर्चस्व उसी का है। वह मना करे तो हमें क्या? वह तो सामायिक करने ही नहीं देगा।


  प्रश्नकर्ता : सामायिक करने की इच्छी इतनी स्ट्रोंग नहीं है।


  दादाश्री : ओहो! तब तो यह सारा धर्म करने की इच्छा ही नहीं है। उसमें फिर स्ट्रोंग भी नहीं है।


  सामायिक अर्थात् अड़तालिस मिनट की चीज़ है। अड़तालिस मिनट भी एक जगह पर नहीं बैठ सकता, तो ब्रह्मचर्य पालन कैसे कर सकेगा? उसके


  (पृ. १५)


  बजाय चुपचाप शादी कर ले तो अच्छा है। जबकि तुम लोग तो बैल की इच्छानुसार गाड़ी चलाते हो (मन का चलता चलते हो)। ‘वह इस ओर जा रहा है तो मैं क्या करूँ?’ कहते हैं! उससे अच्छा तो शादी कर लो न शांति से! गाड़ी इस ओर जा रही हो तो मतलब ही नहीं है न! निश्चयबल नहीं है। खुद का कुछ भी नहीं है। खुद की कोई काबिलियत नहीं है। तुझे क्या लगता है? गाड़ी जाने देनी चाहिए?


  प्रश्नकर्ता : नहीं जाने देनी चाहिए।


  दादाश्री : तो ये गाड़ियाँ क्यों जा रही हैं?


  समझकर काम लो, मन के फेज़ से


  प्रश्नकर्ता : आप बताते हैं न तब पता चलता है कि यह मन के कहे अनुसार किया था, वर्ना पता ही नहीं चलता है।


  दादाश्री : हाँ, लेकिन पता चलने के बाद समझ जाता है या नहीं?


  प्रश्नकर्ता : समझ जाता है।


  दादाश्री : अब फिर परसों आप ऐसा कहोगे कि, ‘मुझे भीतर से ऐसा लगा, इसलिए उठ गया सामायिक करते करते!’


  प्रश्नकर्ता : सामायिक करने बैठते हैं तो मज़ा नहीं आता।


  दादाश्री : मज़ा नहीं आए तो उसमें हर्ज नहीं है। लेकिन मन के कहे अनुसार करे, तो नहीं चला सकते।


  प्रश्नकर्ता : लेकिन मज़ा नहीं आता, इसलिए ऐसा लगता है कि अब नहीं बैठना है।


  दादाश्री : लेकिन यों ‘मन के कहे अनुसार चलना है’ ऐसी इच्छा नहीं है न तेरी?


  प्रश्नकर्ता : ऐसा तो अब पता चला न!


  दादाश्री : मज़ा नहीं आता, वह अलग बात है। मज़ा तो, हम समझते हैं कि इसका इन्टरेस्ट (रुचि) कहीं और है, इसमें इन्टरेस्ट कम है। इन्टरेस्ट तो हम ला देंगे।


  प्रश्नकर्ता : मज़ा नहीं आता इसलिए मन बताता है कि ‘अब चले जाना है।’


  दादाश्री : मैं मन की वह बात नहीं कर रहा हूँ। मज़े का और मन का कोई लेना-देना नहीं है।


  प्रश्नकर्ता : मज़ा नहीं आए तब फिर ऐसा लगता है कि सामायिक में नहीं बैठना है।


  दादाश्री : मज़ा क्यों नहीं आता, वह मैं जानता हूँ।


  टूटते हैं आवरण निश्चयबल से


  प्रश्नकर्ता : मुझे सामायिक में कुछ भी नहीं दिखाई देता।


  दादाश्री : कैसे दिखेगा लेकिन, जब ये सारी गड़बड़ करता है तो।


  प्रश्नकर्ता : खुद को पता चले कि ये सब गड़बड़ की हैं तो उसके बाद दिखेगा न?


  दादाश्री : नहीं, लेकिन पहली बात तो खुद की समझ वहाँ तक पहुँची ही नहीं है। तो जब तक उसे समझ में नहीं आएगा, तब तक दिखेगा कैसे? ये क्या कहना चाह रहे हैं, वह बात ही समझ में नहीं आई है न? उसमें फिर उदाहरण भी दे रहा हूँ, बैल गाड़ी का उदाहरण दे रहा हूँ, मिकेनिकल का उदाहरण दे रहा हूँ लेकिन एक भी समझ अंदर तक नहीं पहुँच रही है। उसका अब क्या करें?


  प्रश्नकर्ता : फिल्म की तरह दिखना चाहिए न?

  दादाश्री : कैसे देखेगा लेकिन? तुम देखनेवाले नहीं हो तो? गाड़ी के मालिक नहीं हो न? मालिक बनोगे तो दिखेगा। अभी तो तुम बैल के कहे अनुसार चल रहे हो। जो इस बैल के कहे अनुसार चलेगा, उसे कोई फिल्म नहीं दिखेगी। जो ‘खुद’ के निश्चय से चलता है उसे सबकुछ दिखता है। क्या इन सभी को फिल्म नहीं दिखती? तुझे नहीं दिखती है न!


  प्रश्नकर्ता : सामायिक करने में इन्टरेस्ट नहीं है इसलिए ऐसा होता है न?


  दादाश्री : इन्टरेस्ट नहीं हो तो वह चला सकते हैं। इसे नहीं चला सकते। इसके जैसी मूर्खता कोई करता होगा? तो फिर क्या सोचकर करता होगा?


  प्रश्नकर्ता : अभी भी पता नहीं चल रहा कि ‘ऐसा मैं करता हूँ’ समझ में नहीं आता।


  दादाश्री : समझ में ही नहीं आ रहा है न? कब समझ में आएगा? दो-तीन जन्मों के बाद समझ में आएगा? शादी कर लेगा तो वह समझा देगी। ‘समझ में नहीं आ रहा है’ कहता है!


  ये बैल गाड़ी का उदाहरण दिया फिर निश्चयबल की बात की। जो अपनी धारणा के अनुसार नहीं करने दे, उसकी बात माननी चाहिए क्या? माँ-बाप की नहीं सुनते और मन की ज़्यादा कीमत मानी है, ऐसा?


  प्रश्नकर्ता : लेकिन मुझे सामायिक में कुछ दिखता ही नहीं।


  दादाश्री : क्या देखना है, जो दिखाई दे?


  प्रश्नकर्ता : आप कहते हैं न कि चार साल की उम्र तक का दिखाई देता है सबकुछ।


  दादाश्री : वह ऐसे नहीं दिखता। वह तो गहराई में जाने का कहें, तब दिखाई देता है। जो मन के कहे अनुसार चले वह पागल ही है न? फिर दिखेगा ही कैसे? ‘देखनेवाला’ जुदा होना चाहिए, खुद के निश्चयबलवाला! अभी तक मन का कहा हुआ ही किया है। उसी वजह से यह सारा आवरण आ गया है।


  प्रश्नकर्ता : सामायिक कर रहे हों और उस समय मन सामायिक करने के लिए मना करे तो क्या वहाँ उदयकर्म है?


  दादाश्री : उदयकर्म कब कहलाता है? निश्चय होने पर भी निश्चय को टिकने न दे, तब उदयकर्म कहलाता है।


  प्रश्नकर्ता : विचार उदयकर्म के अधीन तो नहीं फूटते हैं न?


  दादाश्री : लेकिन अपना निश्चय हो तो सामायिक करना। अगर निश्चय हो तो भीतर प्रकृति को अनुकूल नहीं आए, फिर भी करना चाहिए।


  वर्ना विचार उदयकर्म के अधीन आते हैं। उन्हें हमें देखना है। वह अपने पुरुषार्थ की बात है। विचारों को देखने से अपना उदयकर्म वहीं पर पूरा हो जाता है। देखा मतलब खत्म! उसमें परिणमित हो जाएँ तो उदयकर्म शुरू हो जाता है!


  ठपका सामायिक, सामायिक का एक प्रकार


  एक भाई ने आकर मुझ से कहा, ‘मुझ से ऐसा गलत काम हो गया है कि जिसे भूल ही नहीं पा रहा।’ अब ज्ञान लिया हुआ व्यक्ति, भूल नहीं पाता और अंदर कचोटता रहता है! यह कैसा? मैंने ज्ञान दिया है, फिर भी तुझे ऐसा सब होता है। तब कहने लगा, ‘मुझे ऐसा होता है। वास्तव में जो होता है, वह कह रहा हूँ।’ मैंने कहा, ‘छत पर जाकर तेरी फाइल नंबर वन से कहना।’ तब कहता है ‘क्या कहूँ?’ ‘अरे, तुम नालायक हो, बदमाश हो, लुच्चे

  हो, चोर हो। अच्छी तरह ठपका (उलाहना, डाँटना) देना, आधा घंटा,जिसने गुनाह किया है उसे डाँटना। तू डाँट, यदि ठीक नहीं होता तो मेरी ज़िम्मेदारी।’ ठीक हो गया! एक ही बार में ठीक हो गया।


  ‘सुधरे नहीं तो डाँटना,’ ऐसा उसे कहा था इसलिए फिर उसने तो छत पर जाकर क्या किया? जिस तरह किसी अन्य व्यक्ति को धमकाते हैं उतना धमकाया, बल्कि उससे भी ज़्यादा धमकाया। तब फाइल (नं-१) रो रही थी और वह देख रहा था। बहुत रोया, ज़ोर-ज़ोर से रोया और वह उसे देखता रहा। फिर नीचे आने-जानेवाले लोग कहने लगे, ‘अरे, कौन लड़ाई-झगड़ा कर रहा है?! अरे, कौन इसे डाँट रहा है?’ फिर सीधा हो गया!


  जुदापन के अनुभव के लिए प्रयोग


  प्रश्नकर्ता : अब ठपका देता हूँ। गलती करने के बाद में भी और करने से पहले भी पता चल जाता है। तब ऐसा लगता है कि ‘चंदूभाई को यह चीज़ शोभा नहीं देती।’ लेकिन हो जाता है।


  दादाश्री : हो जाता है, वह तो दूसरी परत है। ऐसी तो हज़ारों परते ाएँगी और किसी-किसी में दो ही परतें होती हैं, लेकिन आपको ठपका देना है। आप ठपका दोगे तो आप अलग और वह अलग। उसका अनुभव हुआ आपको। और हमें ठपका देना ही चाहिए। वे परतें तो आती ही रहेंगी। होंगी तो आएँगी न! और नहीं होगी तो कैसे आएँगी? यानी जितना गाढ़ कर्म, परतें उतनी अधिक। इसलिए ठपका देना कि, ‘ऐसा क्यों करते हों?’ हम शुद्धात्मा हैं, चंदूभाई से कहना, ‘इतना क्या आपका रौब है कि इतना गुस्सा हो रहे हो?’ बल्कि आप चंदूभाई को डाँटना। हम शुद्धात्मा हैं, हमें क्या लेना-देना?


  उस भाई ने डाँटा था और रो रहा था बेचारा। फिर भी वह क्या कह रहा था? ‘अब तो तू रोएगा तो भी में तुझ से कन्विन्स नहीं होऊँगा। मैं तुझे नहीं छोडूँगा।’ उसके बाद उसके दोष चले गए। इतना धमकाया कि रोना निकल गया। यों दो शब्द तो कहने पड़ेंगे।


  प्रश्नकर्ता : खुद के ध्यान नहीं देने से ऐसा ही चलता है फिर।


  दादाश्री : ध्यान नहीं, आप मन का चलने देते हो इसीलिए वह उल्टा चलता रहता है। इसलिए अन्य किसी के डाँटने से नहीं चलेगा, तुझे ही तेरी फाइल नंबर वन को डाँटना पड़ेगा। यह मार्ग डाँटने का तो है ही नहीं न, हम ऐसे डाँटते ही नहीं न हैं! हम कहा डाँटे? और किसे डाँटेंगे हम? आप तो शुद्धात्मा हो, हम से तो आपको डाँटा नहीं जाएगा। इसलिए आपको चंदूभाई को डाँटना पड़ेगा, ताकि हमें डाँटना नहीं पड़े।


  डाँटना है, लेकिन आज्ञा लेकर


  प्रश्नकर्ता : डाँटने का मन क्यों नहीं होता होगा? अगर दूसरा कोई भूल करे तो उसे तो अच्छी तरह से डाँट देता है।


  दादाश्री : ऐसा जानता ही नहीं न, जानेगा तो डाँटेगा। दूसरे को जैसा करते हुए देखता है वैसा करता है। वह भाई तो जो आँखे निकाल-निकालकर कह रहा था! वह रो पड़ा। धमकानेवाला खुद ही और खुद ही रो पड़ा, बल्कि आत्मा जुदा हो गया। धमकाने से आत्मा जुदा हो गया।


  प्रश्नकर्ता : यह डाँटने का प्रयोग बहुत सुंदर है।


  दादाश्री : लेकिन बहुत नहीं डाँटना चाहिए। हमें पूछकर डाँटना चाहिए। सभी लोगों को डाँटने की ज़रूरत नहीं पड़ती, इस जैसे को ज़रूर पड़ती है। इसकी इच्छा दृढ़ है न! इसीलिए सभी चीजों के

  आर-पार निकल सकता है। ये सभी निकल जाएँगे, रास्ता मिल जाएगा।


  डाँटनेवाला डाँटता रहता है और रोनेवाला रोता रहता है। बहुत बड़ा आश्चर्य है न! फिर मैंने दूसरे लोगों से कह रखा है कि ‘ऐसे मत डाँटना। मुझे पूछे बिना कोई भी मत डाँटना। जब हम आज्ञा दें तभी ऐसा करना।’ क्योंकि जोखिम है यह तो। ये पैंसठ साल के व्यक्ति वकील, धमकाने से ये क्या-क्या दावा कर दें, कहा नहीं जा सकता न?


  प्रश्नकर्ता : दादा, अभी वे भाई आए थे न, वे कह रहे थे कि ‘फाइल नंबर वन इतनी अधिक भयभीत हो गई है कि अब गलत करती ही नहीं है।’


  दादाश्री : हाँ, वह डर ही जाएगी न! उसे धमकानेवाला कोई मिला ही नहीं था न और अगर कोई धमकाए तो उस पर दावा करता है, क्लेम करता है। ज्ञानीपुरुष यदि ज़बरदस्त धमकाए न, तो खुद का हित छोड़कर यहाँ से चला भी जाए। इसलिए आप खुद ही धमकाओ, तो कहाँ जाएगा वह?


  तब समझ लेना आत्मा की ओर मुड़े


  प्रश्नकर्ता : दादा, ऐसा कुछ करना हो तो पहले आपके पास आकर आज्ञा लेकर करें तो ठीक से उसका फायदा, लाभ मिलेगा न?


  दादाश्री : आर्शीवाद देते हैं न, फिर आपको क्या? क्योंकि जब मैं आर्शीवाद देता हूँ न, तब सिर्फ आत्मा ही होता है। इसलिए सिर्फ प्रज्ञाशक्ति ही काम करती है। वर्ना अंदर और कुछ हो न, तो मुसीबत खड़ी हो जाए।


  डाँटने से विरोधपक्षवाले अलग हो जाते हैं। विरोधपक्ष के साथ बैठना है और सरकार को बदनाम करना है। विरोधपक्ष के साथ बैठे, वह पूर्वकर्म के कारण है। लेकिन विरोधपक्ष के अभिप्राय में रहना या नहीं रहना, वह आज का पुरुषार्थ है। अत: आपको सरकार का(आत्मा को) ही साथ देना चाहिए। विरोधपक्ष में बैठकर भी सरकार को मत दे, तब जानना कि अब आत्मा की तरफ मुड़ा। आत्मपक्ष में रहो।


  कहनेवाला कौन है? किसे कह रहा है? उसे जो जानता है, वह शुद्धात्मा संपूर्ण है। कहता कौन है? वह प्रज्ञा समिति। किसे कहता है? अज्ञा समिति को। अज्ञा समिति में अहंकार, क्रोध-मान-माया-लोभ। वह समिति अलग है। यह समिति अलग है। यदि एक घंटे तक इस तरह चंदूभाई को ठपका देगा, तो बोलो, उसकी शक्ति कितनी बढ़ जाएगी!


  उपयोग में रहने का तरीका


  नीरू बहन हों तो भी मैं तो कहता हूँ। मैं क्या कहता हूँ? ‘अंबालाल भाई आप कैसे क्रॉन्ट्रैक्टर हो, कैसे इंसान हो? अपने आप को क्या समझकर रखा है?’ ऐसा कहता हूँ। नीरू बहन कहती हैं, ‘आप बातें कर रहे हो?’ तब मैं कहता हूँ, ‘तो और क्या करूँ? सारी बातें छिपकर थोड़ी न हो सकती हैं।’


  प्रश्नकर्ता : दादा, आप तो निर्भेदी हो न यानी बिना भेदवाले, इसलिए आप अलग रहकर बोल सकते हो।


  दादाश्री : अलग ही है। अलग है ही। मैंने अलग ही कर दिया है। बिल्कुल अलग कर दिया है। अब अगर आप उसका उपयोग नहीं करते हो.... आप उसके (फाइल नं-१ के) साथ बैठे रहो एक होकर। डाँटने से अपने आप ही अलग हो जाएगा। जैसे सास-बहू लड़ती हैं, वैसे। सास-बहू तो लड़ेंगे ही न? नहीं, लेकिन बेचारी बहू को सास के कितने दोष दिखते हैं? यह तो खुद से लड़ता है, इसिलए सारे दोष देख पाता है!


  अब रोज़ आपको ऐसा ठपका नहीं देना है कि


  (पृ. १९)


  रोने लगे, लेकिन यों ही रोज़ कहते रहना है। सास के किच-किच शुरू करते ही बहू समझ जाती है कि इनके साथ मेरा मेल नहीं बैठेगा।


  प्रश्नकर्ता : ठीक है।


  दादाश्री : वह जुदा होने का, और भी ज़्यादा जुदा होने का रास्ता है।


  जुदा रहकर डाँटो ज़रा


  दादाश्री : हाल में तुम्हारा किस तरफ का चल रहा है?


  प्रश्नकर्ता : इस तरफ, रियल में पुरुषार्थ, अब इस तरफ शुद्धात्मा की तरफ चल रहा है।


  दादाश्री : कैसे करते हो?


  प्रश्नकर्ता : चंदू को डाँटकर।


  दादाश्री : तुम्हारे डाँटने पर चंदू रूठ नहीं जाता?


  प्रश्नकर्ता : रूठता नहीं है लेकिन डाँटना जल्दी से याद नहीं आता। बाद में जब याद आता है तब डाँट देता हूँ। फिर मान भी जाता है कि ‘हाँ बात तो सही है।’


  दादाश्री : इतना वह मान जाता है?


  प्रश्नकर्ता : वह माने या न माने, लेकिन डाँटना यानी डाँटना, फिर धीरे-धीरे मानना सीख लेगा।


  दादाश्री : ठीक है।


  मगन, तूने क्या किया?


  प्रश्नकर्ता : लेकिन में बहुत धीरे-धीरे बोल रहा था।


  दादाश्री : तू किसलिए फास्ट बोलेगा, तू तो दयालु इंसान है न?


  सोते समय (जब तू सामायिक करता है तब) तुझे ऐसा कहना चाहिए कि, ‘मगन क्या सोचकर ढीला-ढाला बैठा है, शर्म नहीं आती?’ पाँच-दस मिनट यों कहने में तुझे कोई परेशानी है?


  प्रश्नकर्ता : कोई परेशानी नहीं है।


  दादाश्री : तो कहना न। डाँटने से आपका क्या नुकसान है। देखो न, वह भाई एक दिन इस तरह डाँट रहा था कि छत भी हिलने लगी थी न? अच्छा उपाय था न?


  प्रश्नकर्ता : बहुत अच्छा उपाय था दादा।


  दादाश्री : लेकिन फिर से नहीं करते हो और भूल जाते हो। ऐसे कमज़ोर लोग हो।


  प्रश्नकर्ता : आपने मना किया था कि ‘मेरी आज्ञा के बिना नहीं करना है।’


  दादाश्री : रोज़ मत करना। वर्ना बेशर्म हो जाएगा।


  यदि सिर पर लें तो पीड़ा


  प्रश्नकर्ता : हाँ, लेकिन दादा सामायिक करने का ऐसा (मन) नहीं होता। कुछ करीए दादाजी।


  दादाश्री : करने का भाव तो है न?


  प्रश्नकर्ता : हाँ, दादा। पहले इतना माल फूटता था कि यदि सामायिक न करें तो नहीं चलता था। और अब माल कम हो गया न, इसलिए पहले की तरह सामायिक में बैठने का मन नहीं करता। फिर मन सामायिक में से बीच में से उठा देता है।


  दादाश्री : हाँ। बल्कि आपको कहना चाहिए कि ‘मगन, सीधी तरह से बैठे रहना। यदि आज उठाएगा तो तेरी हालत, तेरी बात तू जाने’ कहना है।


  (पृ. २०)


  प्रश्नकर्ता : आज ठीक से तय करके बैठा था कि ‘आज ठीक से बैठना शांति से, एलर्ट रहकर बैठना।’


  दादाश्री : ‘तेरी बात तू जाने। तेरी शामत आएगी।’ ऐसा कहेंगे तो आपको कुछ भी नहीं और गाड़ी चलेगी। सिर पर ले लेते हो। इस बार तय ही करना है कि आज इधर-उधर नहीं जाना है। आज ऐसा करना है, तो हो गया मगन।


  प्रश्नकर्ता : हाँ। बस। ‘ऐसा नहीं करना है, ऐसा करना है’ उसे सिर पर लेना कहते हैं?


  दादाश्री : बेमतलब की पीड़ा। मैंने शुद्ध आत्मा दिया है। यदि उसमें रहो तो शांति हो जाएगी।


  अरीसा सामायिक से जुदापन की जागृति


  प्रश्नकर्ता : (इस फाइल नं-१ को डाँटना है वह) हर एक को खुद की फाइल देखकर करना चाहिए। हर एक की फाइल को अलग-अलग दवाई माफिक आती है। एक सी दवाई माफिक नहीं आती। मेरी फाइल को डाँटनेवाली सख्त दवाई माफिक नहीं आती।


  दादाश्री : हाँ, किसी का प्रेशर बढ़ जाता है, किसी को ऐसा कुछ हो जाता है।


  प्रश्नकर्ता : तो ये सब एक दूसरे का देख-देखकर करने जाते हैं।


  दादाश्री : नहीं! देख-देखकर मत करना। ‘मुझ से पूछना’ ऐसा मैंने कहा है। ‘‘अरे, कोई मत करना। ‘गेट आउट-गेट आउट,’ कहोगे तो ब्लड प्रेशर बढ़ जाएगा।’’ इसलिए तुम्हें तो आईना (अरीसा) में देखकर कहना है कि ‘भाई, मैं हूँ तेरे साथ। तू घबराना मत’, कहना। उससे प्रेशर नहीं बढ़ेगा। निश्चय चाहिए इसमें, निश्चय।


  आईने में चंदूभाई सामने दिखते हैं। उसमें एक आत्मा है और सामने जो खड़े हैं, वे चंदूभाई हैं। हम ने उसे कहा है कि, ‘चंदूभाई, ऐसी-ऐसी भूलें कब तक करोगे?’ ‘ज़रा आपको डाँट लगाने जैसा है’ ऐसा भी कहना है।


  आप किसी दिन आईने में देखकर चंदूभाई को डाँटते हो? हम आईने में चंदूभाई को सामने बिठाकर कहते हैं कि, ‘आपने पुस्तकें छपवार्ईं, ज्ञान दान किया, वह तो बहुत अच्छा काम किया है, लेकिन बाकी सब आप ऐसा करते हो, वैसा करते हो, तो क्यों करते हो?’ ऐसा अपने आप से कहना पड़ेगा या नहीं? क्या सिर्फ दादा ही बार-बार कहते रहें? उसके बजाय आप भी कहो तो वे मानेंगे, आपका ज़्यादा मानेंगे! मैं कहता हूँ तब आपके मन में क्या होता है? मेरे पड़ोस में जो हैं ‘वे’ मुझे नहीं कहते और दादा मुझे क्यों कह रहे हैं। इसलिए हमें खुद ही डाँटना चाहिए।


  औरों की सभी भूलें निकालना आता है और खुद की एक भी भूल निकालनी नहीं आती। और आपको तो भूलें नहीं निकालनी हैं, ‘आपको’ तो चंदूभाई को ज़रा सा डाँटना ही है। ‘आप’ तो अपनी सारी भूलें जान गए हो। इसलिए अब ‘आपको’ चंदूभाई को डाँटना है, वे नरम तो हैं लेकिन ‘मानी’ भी उतने ही हैं, सब तरह से ‘मानवाले’ हैं। इसलिए उन्हें ज़रा पटाने से सब काम हो जाएगा।


  अब यह डाँटने का अभ्यास हम कब कर सकते हैं? हम घर पर एक-दो लोग डाँटनेवाले रख लें, लेकिन वे सचमुच में डाँटनेवाले नहीं होते न!? सचमुच में डाँटनेवाला हो तो ही परिणाम आता है। नहीं तो झूठा, बनावटी डाँटनेवाला हो तो परिणाम नहीं आता। हमें कोई डाँटनेवाला हो तो हमें उसका लाभ लेना चाहिए न? ऐसी सेटिंग करना तो आता नहीं है न?


  (पृ. २१)


  प्रश्नकर्ता : डाँटनेवाला हो तो हमें अच्छा नहीं लगता।


  दादाश्री : वे पसंद नहीं हैं, लेकिन रोज़ के डाँटनेवाले मिल जाएँ तो फिर हमें निकाल करना आना चाहिए न कि ‘‘यह तो रोज़ का रोना है, तो कहाँ ठिकाना पड़ेगा? उसके बजाय हम अपनी ‘गुफा में’ घुस जाएँ।’’


  अब आपको क्या करना है कि आपको चंदूभाई के साथ, चंदूभाई को बिठाकर बातचीत करनी पड़ेगी कि, ‘आप सड़सठ साल की उम्र में भी रोज़ सत्संग में आते हो, इस बात का बहुत ख्याल रखते हो, यह बहुत अच्छा काम करते हो।’ लेकिन साथ ही साथ दूसरी समझ भी देनी है और सलाह देनी है कि, ‘देह का ज़्यादा ध्यान (खयाल) क्यों रखते हो? देह में ये जो कुछ हो रहा है, वह भले ही हो। आप हमारे साथ इस तरफ टेबल पर आ जाओ न! हमारे पास अनंत सुख है,’ आपको चंदूभाई से ऐसा कहना है। अगर चंदूभाई को आईने के सामने बिठाया हो, तो वह आपको ‘एक्ज़ेक्ट’ (अलग) दिखेंगे या नहीं दिखेंगे?


  प्रश्नकर्ता : अंदर तो मेरी घंटों बातचीत चलती है।


  दादाश्री : लेकिन, अंदर बातचीत करने में दूसरे फोन उठा लेते हैं, इसलिए उन्हें सामने बिठाकर ज़ोर-से बातचीत करनी है, तो कोई दूसरा फोन उठाएगा ही नहीं न।


  प्रश्नकर्ता : खुद को सामने कैसे बिठाना है?


  दादाश्री : तुम ‘चंदूभाई’ को सामने बिठाकर डाँटते रहो तो ‘चंदूभाई’ बहुत समझदार हो जाएँगे! तुम्हें खुद ही डाँटना है कि ‘चंदूभाई, ऐसा कहीं होता है? ये आपने क्या लगारखा है? और अब सीधे हो जाओ न?’ हम ऐसा कहें तो उसमें क्या गलत है? कोई दूसरा डाँटे तो अच्छा लगेगा क्या? इसलिए हम आपसे ‘चंदूभाई’ को डाँटने के लिए कहते हैं, वर्ना तो एकदम ही अंधेर चलता रहेगा।


  तुझे ‘चंदूभाई’ को आईने के सामने बिठाकर ऐसे प्रयोग करना है। आईने में तो चेहरा वगैरह दिखता है। फिर ‘चंदूभाई’ से कहना, ‘तूने ऐसा क्यों किया? तुम्हें ऐसा नहीं करना चाहिए। पत्नी के साथ मतभेद क्यों करते हो? वर्ना फिर शादी क्यों की? शादी करने के बाद ऐसा क्यों कर रहे हो?’ ऐसा सब कहना पड़ेगा। ऐसे आईने में देखकर एक-एक घंटा उलाहना दोगे, तो बहुत शक्ति बढ़ जाएगी। यह बुहत बड़ी सामायिक कहलाती है। तुझे चंदूभाई की सभी भूलों का पता चलता है न? जितनी भूलें दिखाई दें, वे एक घंटे तक आप चंदूभाई को आईने के सामने बिठाकर कह दो, तो वह सब से बड़ी सामायिक है!


  प्रश्नकर्ता : हम अगर आईने में नहीं करें और ऐसा मन के साथ अकेले अकेले यों बातें करें, तो वह नहीं हो सकता?


  दादाश्री : नहीं, वह नहीं हो पाएगा। वह तो आईने में तुम्हें चंदूभाई दिखाई देने चाहिए। अकेले-अकेले मन में करना नहीं आएगा, अकेले-अकेले करना तो ‘ज्ञानीपुरुष’ का काम है लेकिन आपको तो ऐसा यह बाल भाषावाला सिखाना पड़ेगा न? और यह आईना है, वह तो अच्छा है, वर्ना (पहले तो) लाख रूपये का आईना खरीदकर लाना पड़ता। ये तो (आजकल) सस्ते आईने हैं! ऋषभदेव भगवान के समय में सिर्फ भरत चक्रवर्ती ने ही अरीसा (आईना) भवन बनवाया था! और अभी तो सभी जगह बड़े-बड़े आईने दिखाई देते हैं!


  यह सारी सब परमाणु की थ्योरी है। लेकिन यदि आईने के सामने बिठाकर करते हैं तो बहुत काम

  बन सकता है। लेकिन कोई करता नहीं है न? जब हम कहते हैं तब एक-दो बार करते हैं और फिर वापस भूल जाते हैं!


  भरत राजा को ऋषभदेव भगवान ने ‘अक्रम ज्ञान’ दिया और अंत में उन्होंने अरीसा भवन का सहारा लिया, तब उनका काम हुआ! अरीसा भवन में उनकी ऊंगली से अँगूठी निकल गई थी, इसलिए जब उँगली अजीब दिखी, तब उन्हें लगा कि ‘सब ऊँगलियाँ ऐसी दिख रही हैं लेकिन यह उँगली क्यों ऐसी दिख रही है?’ तब पता चला कि अँगूठी निकल गई है इसीलिए। अँगूठी के कारण उँगली कितनी सुंदर दिख रही थी। फिर अंदर तूफान शुरू हो गया। जो ठेठ ‘केवल’ होने तक चला! विचारणा करने लगे कि ‘अँगूठी के आधार पर उँगली अच्छी दिख रही थी? मेरे कारण नहीं?’ तो लगा कि ‘तेरे कारण कैसा?’ तब फिर ‘नहीं है मेरा, नहीं है मेरा, नहीं है मेरा’ ऐसा करते-करते ‘केवलज्ञान’ प्राप्त किया! यानी हमें अरीसा भवन का लाभ लेना है। अपना ‘अक्रम विज्ञान’ है। जो कोई इसका लाभ लेगा वह काम निकाल लेगा। लेकिन इसका किसी को पता ही नहीं चलता है न! भले ही आत्मा नहीं जानता हो, फिर भी अरीसा भवन की सामायिक बहुत अच्छी हो सकती है।


  जुदापन की सामायिक


  आज ‘अलग’ रखने की सामायिक बताते हैं। चंदूभाई और शुद्धात्मा को अलग रखने की, यह सब से उच्च तरीका है। उस सामायिक में आपको इस तरह बोलते रहना है।


  १. ‘हे शुद्धात्मा भगवान! आप अलग है और चंदूभाई अलग हैं।’


  २. ‘हे शुद्धात्मा भगवान! आप रियल हो और चंदूभाई रिलेटिव हैं।’


  ३. ‘हे शुद्धात्मा भगवान! आप परमानेन्ट हो और चंदूभाई टेम्परेरी हैं।’


  ऐसा अड़तालीस मिनट तक बोलते रहना है।


  ‘मैं’ और ‘चंदूभाई’ दोनों अलग ही हैं, ऐसा मुझे अलग रहने की शक्ति दीजिए। मुझे आपकी तरह जुदा रहने की शक्ति दीजिए और चंदूभाई जुदा रहें। हे दादा भगवान! आपकी कृपा बरसे। चंदूभाई क्या कर रहे हैं? उसे मैं देखूँ और जानूं, वही मेरा काम।


  उसमें आपको जो शक्तियाँ कम पड़ती हों तो वे सामायिक में शुद्धात्मा भगवान से माँग सकते हैं। इससे बिल्कुल जुदा ही हो जाएँगे। दिन में जब भी याद आए तब पाँच-पच्चीस बार ये तीन वाक्य बोलेंगे, तो भी तुरंत भीतर सब अलग हो जाएगा और क्लियर (स्वच्छ) हो जाएगा सब।


  प्रयत्नों से अंत में होगा प्रयोग सिद्ध


  प्रश्नकर्ता : आप ये सारे जो प्रयोग बताते हैं न, आईने में सामायिक करना। फिर प्रकृति के साथ बातचीत करना वगैरह प्रयोग बहुत अच्छे लगते हैं। फिर दो-तीन दिन अच्छे से होता है, उसके बाद उसमें कमी आ जाती है।


  दादाश्री : कमी आ जाए तो फिर वापस नए सिरे से करना है। पुराना हो जाए तो कमी आ ही जाती है। पुद्गल का स्वभाव है कि पुराना हो जाए तो बिगड़ता जाता है। फिर वापस नई सेटिंग करके रख देनी चाहिए।


  प्रश्नकर्ता : अर्थात् उस प्रयोग द्वारा ही कार्य सिद्ध हो जाना चाहिए, ऐसा नहीं होता और बीच में ही बंद हो जाता है प्रयोग।


  दादाश्री : ऐसा करते-करते सिद्ध होगा, एकदम से नहीं होगा।


  (पृ. २३)


  प्रश्नकर्ता : वह प्रयोग अधूरा हो औैर फिर दूसरा प्रयोग करते हैं। वह अधूरा छोड़ देते हैं।, कोई तीसरा प्रयोग बताया, वह भी अधूरा! मतलब सभी अधूरे रहते हैं।


  दादाश्री : वह हमें वापस पूरा कर लेना, धीरे-धीरे एक-एक को लेकर। आईने का प्रयोग पूरा नहीं किया?


  प्रश्नकर्ता : नहीं! जब भी करते हैं, उतना लाभ होता है, लेकिन उसके बाद जुदापन रहना ही चाहिए। इन भाई को जैसा अलग देखता हूँ, वैसा परमानेन्ट फिर नहीं देख पाता। प्रकृति को जानते ज़रूर हैं कि अलग है।


  दादाश्री : कितना डाँटा था उसने। रोना आ गया तब तक डाँटा था। तो बोलो, अब कितना अलग हो गया?! तूने डाँटा है, ऐसा कभी? रोने लगे, ऐसा?


  प्रश्नकर्ता : रोया नहीं था, लेकिन ढीला पड़ गया था।


  दादाश्री : ढीला पड़ गया था। तू डाँटता है तो सीधा हो जाता है क्या! तो फिर वह प्रयोग कितना कीमती प्रयोग है। लोगों को आता नहीं है। देखो न, यह भाई बैठा रहता है घर पर, लेकिन ऐसा प्रयोग नहीं करता।


  प्रश्नकर्ता : हम भी बैठे रहते हैं। तो इसमें हमारी कमी है या फिर प्रयोग का महत्त्व नहीं समझे हैं। इसमें हकीकत क्या है?


  दादाश्री : उतना उल्लास कम है।


  निजस्वरूप की जागृति वह शुद्ध सामायिक


  हमें तो निजस्वरूप की जागृति में रहना है। ज्ञाता-दृष्टा परमानंद में रहना है। वही अपनी शुद्ध सामायिक है।


  तुम्हें शुद्धात्मा का उपयोग कितनी देर के लिए रहता है? गुंठाणुं (४८ मिनट)? एक घंटे के लिए तो रहना चाहिए गुंठाणुं?


  प्रश्नकर्ता : ऐसा कन्टिन्युअस नहीं रहता, टुकड़े-टुकड़े रहता है।


  दादाश्री : हाँ, लेकिन कन्टिन्युअस करने में परेशानी क्या है? एक गुंठाणां तक करे तो भी बहुत हो गया। तो भी बड़ी सामायिक, पुणिया श्रावक की सामायिक कहलाएगी। ज़्यादा नहीं तो घंटे भर के लिए तो रहना चाहिए न? ज्ञानीपुरुष को पूरे दिन के लिए रहता है। पंद्रह मिनट या दस मिनट के लिए थोड़ी देर शायद चला भी जाए, लेकिन चौबीसों घंटे रहता है। चूकते ही नहीं न, अपनी लाइन से (ध्येय से) चूकते नहीं। कभी न कभी तो ऐसा बनना पड़ेगा न? कभी न कभी तो उस गाँव जाना ही पड़ेगा न? अंतिम स्टेशन तो वही है न? सेन्ट्रल स्टेशन जाना पड़ेगा न? बीच के स्टेशन पर उतर ने से क्या मतलब?


  रखना है लक्ष्य पूर्णता की जागृति का


  प्रश्नकर्ता : दादाजी आप वह उदाहरण देते हैं न कि यदि गाड़ी की लाइट बंद करके चलाएँ, तो लगता है सारे मच्छर मर गए। दिखता नहीं है इसीलिए मज़े से रह सकते हैं लेकिन जैसे ही लाइट ऑन करने से सब दिखता है, तब फिर अंदर ज़बरदस्त वह रहता है कि, ऐसा लगता है कि तलवार की नोक पर जी रहे हैं और अंदर ऐसा लगता है कि कब मोक्ष में जाएँ, कब मोक्ष में जाएँ।


  दादाश्री : वह तलवार की धार जैसा यह मार्ग है। लेकिन अज्ञानता में था ऐसा दु:ख नहीं रहेगा। जागृति की वजह से तलवार की धार का थोड़ा दु:ख रहता है। तो ज़रा दु:ख रहता है लेकिन सिर्फ सूक्ष्मता से जागृत रहना पड़ता है। और लक्ष्य में सब रखना


  (पृ. २४)


  पड़ता है कि चंदू अब क्या कर रहा है? अब क्या पूरा हो चुका है?


  ये सब क्या लक्ष्य में रहता है कि अब हमें यहाँ क्या करना है? बस, बस! तो वह काम अपने आप होता ही रहेगा, उसी अनुसार होगा। तय करना है कि यही करना है। सिर्फ यह लक्ष्यवाला काम ही और कुछ भी नहीं।


  स्वरूप का चिंतन करे वह शुद्ध उपयोग


  प्रश्नकर्ता : कहीं भी खुद की गलती रह गई है? वह देखता हूँ।


  दादाश्री : उसे शुद्ध उपयोग कहते हैं। और सामायिक करते वक्त तो व्यवहार बंद करना पड़ेगा न? तू कितनी देर तक करता है?


  प्रश्नकर्ता : ट्रेन में आने-जाने में एक घंटा लगता है। वह पूरा एक घंटा यों स्थिरतापूर्वक एनैलिसिस में बीतता है। रात में पौन घंटा, आधा घंटा, बैठकर हो पाता है, बस।


  दादाश्री : गाड़ी में आते-जाते हुए करते हो?


  प्रश्नकर्ता : उसमें डेढ़-डेढ़ घंटा मिलता है.


  यों तो निरंतर रहता है।


  दादाश्री : कुछ इधर-उधर नहीं होता?


  प्रश्नकर्ता : मतलब थोड़ा सा चूक जाता हूँ लेकिन तुरंत प्रतिक्रमण करके, फिर उस पर चलता रहता है।


  दादाश्री : रात को कितने बजे तक ऐसे सब विचार आते रहते हैं?


  प्रश्नकर्ता : ठिकाना नहीं है, कितने बजे तक ऐसा कुछ पक्का नहीं है।


  दादाश्री : ऐसा है न, यदि ऐसे विचार आएँ न, तो कितने ही कर्मों को भस्मीभूत कर देत हैं। क्योंकि सामायिक भी इन विचारों की बराबरी नहीं कर सकती। आत्म हेतु है। सामायिक तो अलग चीज़ है, जो हो चुका है, वह चीज़ है। लेकिन यदि ऐसे विचार आएँ न, तो एकदम से सब भस्मीभूत कर देते हैं। और विचारों के बीच-बीच में अंदर संसार याद आता है? या सिर्फ विचारों की लिंक ही चलती रहती है?


  प्रश्नकर्ता : यह जो विचार की लिंक रहती है, तब उसके और संसार के बीच कोई संबंध नहीं रहता।


  दादाश्री : और कुछ नहीं आता इसलिए कह रहा हूँ कि यह सामायिक से भी उच्च है।....विचार बिल्कुल भी संसार हेतु के लिए नहीं हैं। आत्म हेतु के लिए हैं, प्योरली।


  जगत् कल्याण की भावना रूपी सामायिक


  दादाश्री : हम सभी ने भावना की कि लोगों को शांति मिले, शांति मिले। सत्पुरुष का योगबल, जगत् का कल्याण करो, संतपुरुष का योगबल जगत् का कल्याण करो।


  प्रश्नकर्ता : मैं रोज़ ऐसी सामायिक करता हूँ।


  दादाश्री : सभी को करनी चाहिए।


  प्रश्नकर्ता : तो वे सारे परमाणु चेन्ज होकर फैल जाएँगे। एक-एक घंटा, आधा घंटा या पंद्रह मिनट के लिए भी यदि सभी महात्मा सामायिक करें न, तो उसके अनुसार काफी फर्क पड़ जाएगा।


  दादाश्री : नीरू बहन, अपने यहाँ ऐसा सब करवाना चाहिए।


  प्रश्नकर्ता : बहुत (भयंकर) कर्म खत्म हो जाएँगे। ऐसी सामायिक यदि हम आधा-पौना घंटा करें, तो इन परमाणुओं में बहुत फर्क आएगा, असर होगा।


  (पृ. २५)


  दादाश्री : आप सब का तो पूरा समय इसी में जाता है। लेकिन ये सभी अगर ज़ोर लगाएँ और ऐसी भावना करें तो काम हो जाएगा।


  प्रश्नकर्ता : दादा तो अपनी तरफ से सब कर ही रहे हैं। फिर भी महात्मा अगर इतना करें, तो दादाजी जिस ध्येय के लिए, जिस सिद्धांत के लिए यह सब जो कर रहे हैं, उसमें कितना, सपोर्ट मिल जाएगा।


  दादाश्री : वर्ना इस काल में तो पाँच लोग भी नहीं बच सकें, ऐसा काल है। लेकिन देखो न अपने तो कितने बच गए हैं। अपने महात्माओं को देखो न, आराम से हैं इतनी अगन में।


  प्रश्नकर्ता : तो अब दादा के जगत् कल्याण के ध्येय के लिए सभी महात्माओं को ऐसा सब करना चाहिए न।


  दादाश्री : वे सबकुछ करेंगे। आप करनेवाले या करवानेवाले नहीं हो, कोई भी हस्तक्षेप करनेवाले नहीं हो।


  प्रश्नकर्ता : दादा अकेले कितना करेंगे बाकी सब को भी करना चाहिए न।


  दादाश्री : हाँ! मैं वही कह रहा हूँ न! सहयोग तो चाहिए न!


  प्रश्नकर्ता : सहयोग तो रहना ही चाहिए।


  दादाश्री : कोई पराया है ही नहीं वहाँ।


  प्रश्नकर्ता : ठीक है। दादा को जो करना है, सभी को वह करना चाहिए न?


  दादाश्री : हाँ, सब तैयार ही हैं लेकिन कोई उत्साह बढ़ानेवाला नहीं है।


  प्रश्नकर्ता : हाँ उत्साह बढ़ानेवाला होना चाहिए।


  दादाश्री : हाँ, क्योंकि ज्ञान दिया हुआ है न इसलिए और बाकी हर तरह से प्योर। जब खुद का स्वार्थ हो तब भावनाएँ बाधा डालती हैं। अपने महात्माओं में ऐसा स्वार्थ नहीं है। (अपने महात्मा यानी) अब यह भावना करेंगे, तो फलीभूत हुए बगैर रहेगी ही नहीं न।!


  देखनेवाले आप, साफ करनेवाला के चंदू


  सबकुछ साफ करने लगे हो न? सारे रूम साफ करने लगे?


  प्रश्नकर्ता : हाँ, साफ करने लगे हैं। बहुत जाले वगैरह हैं। ऐसा अब दिखाई देता है कि जाले कहाँ है। अंदर किसी कोनों में जमे हुए, सब दिखते हैं अब।


  दादाश्री : देखनेवाले आप हो और साफ करनेवाले घर के मालिक हैं। साफ करके यदि वे कहें कि ‘अब मैं आराम करूँ?’ तब कहना है, ‘नहीं, अभी तो यह बाकी है, सब खत्म (पूरा) हो जाए उसके बाद कर लेना।’


  प्रश्नकर्ता : दादा आप यों सारा जागृत कर रहे हैं न, आज-कल आप लगातार जागृति दे रहे हैं न, इसलिए अंदर ऐसा हो गया है कि बाहर का कुछ देखने का समय ही नहीं है। अंदर का ही अंत आए ऐसा नहीं है।


  दादाश्री : अंदर का अंत नहीं आए, ऐसा......


  प्रश्नकर्ता : बाहर चुभने जैसा कुछ है ही नहीं। लगता है कि अंदर ही देखें। बाहर चुभने जैसा कुछ है क्या?


  दादाश्री : बाहर कुछ भी नहीं है। बाहर तो काम ही नहीं है। काम तो सारा अंदर है।


  प्रश्नकर्ता : इसलिए अगर बाहर का देखने में रहेंगे न तो अंदर का नहीं कर पाएँगे।


  (पृ. २६)


  दादाश्री : जब तक वह बाहर का देखता है, तब तक उसके लिए अंदर जगह है ही नहीं। लेकिन अंदर जाएँ.


  प्रश्नकर्ता : अंदर जाएँ तो बाहर...


  दादाश्री : बंद हो जाएगा।


  प्रश्नकर्ता : बंद हो जाएगा। अपने आप बंद हो जाएगा। यानी बैराग लाने की ज़रूरत ही नहीं पड़ती। अपने आप ही मोह-वोह छूट जाते हैं।


  दादाश्री : सामायिक अर्थात् अंतर दृष्टि करना है। अंदर का दिखे उसे सामायिक कहते हैं। और बाहर का दिखे उसे संसार कहते हैं। अदंर गहराई में देखने के बाद बाहर की चीज़ें न दिखें, सारी अंदर की ही दिखे, वह सब सामायिक कहलाती है।


  समत्व में रहना, वह सामायिक


  आत्मा समत्व श्रेणी को चूके नहीं, उसे सामायिक कहते हैं। बाहर चंदूभाई चिढ़ते हैं लेकिन अंदर आपको ऐसा होता है कि ‘यह ठीक नहीं है’ तो समत्व श्रेणी उत्पन्न हो गई। एक का प्लस और एक का माइनस, तो हो गया समत्व।


  प्रश्नकर्ता : समत्व हाँ, प्लस-माइनस हो गया.।


  दादाश्री : आत्मा की समत्व श्रेणी, वही सामायिक है।


  अब इस ज्ञान को पूर्णता तक पहुँचा देना चाहिए। पूर्णता तक पहुँचाने का ध्येय रहना चाहिए। यानी एक भी कोना कमज़ोर न रह जाए, तब पूर्णता होगी। लेकिन हर एक कोर्नर से तुरंत देखना चाहिए कि पूर्णता का एक भी आधार, कोई भी कोर्नर कमज़ोर नहीं रह जाना चाहिए।


  प्रश्नकर्ता : एक भी कोना कमज़ोर नहीं रहना चाहिए।


  दादाश्री : पूरा न हो, तो कोई हर्ज नहीं है। हर एक कॉर्नर से आगे बढऩा चाहिए। आपका तो अच्छा जम गया है।


  प्रश्नकर्ता : दादा, दिनोंदिन आनंद बढ़ता जा रहा है।


  दादाश्री : बढ़ेगा ही न, नहीं तो और क्या होगा? समत्व श्रेणी बढ़ती जाती है और आनंद प्रकट होता जाता है आनंद बढ़ता जाता है दिनोंदिन.


  



  जय सच्चिदानंद


  [image: back]


OEBPS/Images/back.jpg
Dato Of Publiation On 15" Of Every Month
NI No. GUIHINGZ00817255

3T 2015 Reg. No. GAMC - 150012015-2017
§-10 3 - Zreraoft Vaid upto 31122017
510 % 1) LPWP Licance No. CPUGIGINS2015.
s 7w - 118 Vil up 0 31422017

Posted at AHD, P30, Sortng Offce Set -1
on 15 of 62¢h manth.

TR wrfers i o s € eter ¥ A

T AT fire H § 97 A i e € § dw A s
T 8 oft foedt & grTet &1 S, A 3w Wt et e, que
W o e et oft e &, et wee S St A wg ¥
FHVTE | AU G R W T A ¥ W @, e
WftremET-yearEAT @ A urt steta s ag i aw &) w# A s
w2 3T T § T, SHeh v A1 oft T ¥ 7! 6 A A A S &
1 Y, S 2 S WU S FE §, A A agd w1
S8, w52 T 1 S e & T T faesper ot Sfit (TR ).
ST i e &1 9 e @ F QI we W ¥ )| 9 Sed giaswau
FEATE |

-t

Prta a0 Publiahd b DipleMotts on bl ofMahvide Foundston Ovror.

=





OEBPS/Images/cover.jpg
wrfas & W gva fad, 3%
Tt fah g & ¥ qudl @
FAT-ET 9T W TRt @ At
HEE L

St 2015

10







OEBPS/Misc/Lohit.txt
Copyright 2011-12 Lohit Fonts Project contributors

  <http://fedorahosted.org/lohit>



This Font Software is licensed under the SIL Open Font License, Version 1.1.

This license is copied below, and is also available with a FAQ at:

http://scripts.sil.org/OFL



 Lohit is a trademark of Red Hat, Inc. 



-----------------------------------------------------------

SIL OPEN FONT LICENSE Version 1.1 - 26 February 2007

-----------------------------------------------------------



PREAMBLE

The goals of the Open Font License (OFL) are to stimulate worldwide

development of collaborative font projects, to support the font creation

efforts of academic and linguistic communities, and to provide a free and

open framework in which fonts may be shared and improved in partnership

with others.



The OFL allows the licensed fonts to be used, studied, modified and

redistributed freely as long as they are not sold by themselves. The

fonts, including any derivative works, can be bundled, embedded, 

redistributed and/or sold with any software provided that any reserved

names are not used by derivative works. The fonts and derivatives,

however, cannot be released under any other type of license. The

requirement for fonts to remain under this license does not apply

to any document created using the fonts or their derivatives.



DEFINITIONS

"Font Software" refers to the set of files released by the Copyright

Holder(s) under this license and clearly marked as such. This may

copyright statement(s).

PERMISSION & CONDITIONS

Permission is hereby granted, free of charge, to any person obtaining

redistribute, and sell modified and unmodified copies of the Font

Software, subject to the following conditions:



1) Neither the Font Software nor any of its individual components,

in Original or Modified Versions, may be sold by itself.



2) Original or Modified Versions of the Font Software may be bundled,

redistributed and/or sold with any software, provided that each copy

contains the above copyright notice and this license. These can be

included either as stand-alone text files, human-readable headers or

in the appropriate machine-readable metadata fields within text or

Name(s) unless explicit written permission is granted by the corresponding

Copyright Holder. This restriction only applies to the primary font name as

must be distributed entirely under this license, and must not be

distributed under any other license. The requirement for fonts to

TERMINATION

